
Олий Мажлис Қонунчилик палатасидаги 
«Адолат» социал-демократик партияси фракция-
сининг навбатдаги йиғилишида бир қатор қонун 
лойиҳалари кўриб чиқилди.

Хусусан, “Ўзбекистон Республикасининг айрим қонун ҳужжат-
ларига бола ҳуқуқлари ҳимоясини янада кучайтиришга қаратил-
ган қўшимча ва ўзгартишлар киритиш тўғрисида”ги қонун лойи
ҳаси муҳокама марказида бўлди.

Қайд этилганидек, мамлакатимизда болалар ҳуқуқлари, эркин-
ликлари ва қонуний манфаатларини ишончли ҳимоя қилишнинг 
институционал ва ҳуқуқий асосларини тубдан такомиллаштириш, 
болалар орасида назоратсизлик ва ҳуқуқбузарликлар содир эти-
лишининг барвақт олдини олишга қаратилган кенг кўламли ишлар 
амалга оширилмоқда.

Шу билан бирга, болаларни назоратсиз турли чет эл давлатла-
рида қолдириб келиш каби сўнгги вақтларда учраётган салбий ҳо-
латлар вояга етмаганларнинг жисмоний, интеллектуал, руҳий ва 
маънавий аҳволига салбий таъсир кўрсатмоқда.

Йиғилишда мутасаддилар қонун лойиҳаси юзасидан тушун-
тириш берар экан, ушбу ҳужжат ота ёки она ёхуд уларнинг ўр-
нини босувчи шахс ёки ҳамроҳлик қилувчи шахс томонидан бола-
нинг чет эл давлати ҳудудида назоратсиз қолдиргани учун маъ-
мурий ва жиноий жавобгарликни белгилаш орқали болаларнинг 
ҳуқуқлари ва қонуний манфаатларини ишончли ҳимоя қилишга 
хизмат қилишини билдирди.

Муҳокамалар давомида фракция аъзолари қонун лойиҳасини 
тайёрлаш чоғида хориж тажрибаси ҳам ўрганилганлиги билан қи-
зиқди.

Маълум қилинишича, лойиҳани тайёрлаш жараёнида хори-
жий тажриба ҳам ўрганилган. Хусусан, Германия, Франция, Ка-
нада, АҚШ, Буюк Британия ва Жанубий Корея каби давлатларда 
бу каби қилмиш лар учун жавобгарлик мавжудлигига эътибор қа-
ратилган.

Фракция аъзолари қонун лойиҳасини кўриб чиқиш давомида 
партия позициясидан келиб чиққан ҳолда бир қатор таклифлар 
беришди. Айрим нормалар юзасидан саволлар ўртага ташланди.

Қонун ташаббускорлари йиғилишда кўтарилган барча савол-
ларга батафсил жавоб қайтардилар. Депутатлар томонидан бе-
рилган таклифлар эътиборга олиниб, қонун лойиҳаси маъқул-
ланди.

СИНГАПУР 
МЎЪЖИЗАСИНИНГ СИРИ

Сингапур – «мўъжизакор юрт», «Осиё 
йўлбарси» атамалари билан аталиши 
бежиз эмас. Ўтган асрнинг 70-йилла-
рига қадар энг қашшоқ саналган ушбу 
мамлакат қисқа фурсат ичида дунё-
даги энг тараққий этган давлатлар  қа-
торига қўшилди. 

Жануби-Шарқий Осиёда жойлаш-
ган ушбу давлат бор-йўғи 733,2 км² 
майдонга эга. У дастлаб 1951 йилда 
Британия империяси таркибида 
автоном давлат сифатида вужудга 
келган, 1963 йилда эса Малайзия би-
лан ягона федерацияга бирлашган 
ва фақатгина 1965 йилга келиб Ма-
лайзиядан ажралиб чиқиб, ўзининг 

тўлиқ мустақиллигини эълон қил-
ган эди. 

Албатта,  “учинчи” дунёдаги ўта қо-
лоқ мамлакатнинг қисқа вақт ичида 
ривожланган давлатлар қаторига 
қўшилишига турли омиллар сабаб 
бўлди. Бунда, айниқса, моҳир ва до-
нишманд етакчи, атоқли давлат ва 
сиёсат арбоби Ли Куан Юнинг хизмат-
лари жуда катта. Айнан унинг кенг 
қамровли ислоҳотлари туфайли Син-
гапур шу даражада юксак тараққиёт 
чўққисига эришди. Тўғри танлан-
ган стратегия ва унга мос равишда 

амалга оширилган аниқ тактика ўз 
самарасини берди. 

Тараққиётнинг драйверлари си-
фатида молия, транспорт хизмат-
лари, логистика, шаҳарсозлик, соғ-
лиқни сақлаш, рақамли иқтисодиёт 
ва илғор технологияларни ривожлан-
тириш каби 7 та асосий йўналишнинг 
танлаб олинганлиги пировард нати-
жада ислоҳотларнинг улкан муваф-
фақиятини таъминлади.

Қодир ЖЎРАЕВ,
Олий Мажлис Қонунчилик палатаси Халқаро ишлар ва 
парламентлараро алоқалар қўмитаси раисининг ўринбосари 

БИЗ БИЛГАН ВА БИЗ БИЛГАН ВА 
БИЛМАГАН СИНГАПУРБИЛМАГАН СИНГАПУР

Муносабат Фракция йиғилишиФракция йиғилиши

Маъмурий ва жиноий 
жавобгарлик 

белгиланмоқда

Жорий йилнинг 16–17 январь кунлари Лувр музейидаги “Ўзбекистонвоҳалари-
нингмўъжизалари.Карвонйўлларичорраҳасида” номли кўргазма доирасида 
Маданият ва санъатни ривожлантириш жамғармаси томонидан Лувр музейи ва 
Коллеж де Франс билан ҳамкорликда ташкил этилган илмий анжуман бўлиб ўтди.

Конференция Ўзбекис тон ва Франциянинг етакчи олимларини сўнгги икки минг 
йил мобайнида мавжуд Ўзбекистон ҳудудидаги тарих, маданият ва турли тамаддун
ларга хос осори атиқалар хусусидаги масалаларни атрофлича муҳокама қилиш 
учун жамлади. 

Тадбирда Ўзбекистондан 6 нафар олим иштирок этди. Унда ЎзР ФА ви-
цепрезиденти, «Адолат» СДП Сиёсий Кенгаши раиси Баҳром Абдуҳалимов ҳам 
иштирок этди ва нутқ сўзлади.

Қишнинг роса ўртасидамиз,Қишнинг роса ўртасидамиз,
Айни совуқ авжга чиққан дам.Айни совуқ авжга чиққан дам.
Иситади уйни печкамиз,Иситади уйни печкамиз,
Олов қанча ёнса, шунча кам.Олов қанча ёнса, шунча кам.

Шундай кунда бўлиб умидвор,Шундай кунда бўлиб умидвор,
Кўнгил баҳор фаслин қўмсайди.Кўнгил баҳор фаслин қўмсайди.
Новдаларда ўрнаб қолган қорНовдаларда ўрнаб қолган қор
Худди оппоқ гулга ўхшайди.Худди оппоқ гулга ўхшайди.

Мўралаймиз дарчадан қишга,Мўралаймиз дарчадан қишга,
У эшикнинг ортида турар.У эшикнинг ортида турар.
Чидаб тишни босамиз тишга,Чидаб тишни босамиз тишга,
Токи чилла чиққунга қадар.Токи чилла чиққунга қадар.

Қор устига қор сўрар қарға,Қор устига қор сўрар қарға,
Кулга тўлиб бормоқда ўчоқ.Кулга тўлиб бормоқда ўчоқ.
Тиқилишиб яшаймиз зўрға,Тиқилишиб яшаймиз зўрға,
Қиш уйининг торлиги чатоқ.Қиш уйининг торлиги чатоқ.

МуҳиддинОМАДМуҳиддинОМАД

УВАЙСИЙНИ УВАЙСИЙНИ 
УНУТДИКМИ?..УНУТДИКМИ?..

ОДАМИЙЛИК  учун 
ЖАЗО... 55

Албатта, ушбу вазиятда ободонлаштириш ва тозалов 
ишларига масъул бўлган ташкилот ходимлари жонбозлик би-
лан фаолият олиб бораётганини эътироф этиш лозим. Лекин, 
айни ҳолатга реал баҳо берадиган бўлсак, қилинадиган ишлар 
кўлами жуда кенг. Уйларимиз, йўлакларимиз ва ишхоналаримиз 
ҳовлиларию кўча қисмларидаги қор ва яхмалакларни тозалама-
сак, ушбу совуқ ва намгарчилик бино ва иншоотларга, техника ва 
транспорт воситаларимизга ва энг муҳими, ўзимиз ва фарзанд
ларимизнинг саломатлигига салбий таъсирини кўрсатмай қол-
майди.

Шу боис, бугун давлатнинг, ҳокимиятнинг, масъулларнинг ёр-
дамига суяниб қолмасдан, барчамиз шу Ватан фаровонлигига 
дахлдорлигимизни ҳис қилган ҳолда, ҳамжиҳатликда ўзимиз 
яшаётган хонадонларимиз, ишхона, таълим ва бошқа муассаса-
ларимизнинг атрофини қордан ва муздан тозалаш вақти келди.

Айни вазиятдан келиб чиқиши мумкин бўлган салбий талафот-
ларнинг олдини олиш ва мавжуд кескинликни юмшатиш мақса-
дида «Адолат» социалдемократик партияси фаоллари барчани 
мажбурий эмас, балки ихтиёрий равишда ҳашар ташкил этиб, уй-
ларимизнинг тротуарлари, ички кўчаларимизни, турли ташкилот-
лар жойлашган ҳудудларнинг атрофларини қор ва муздан тоза-
лаш ишларини бошлашга чорлайди.

Биз ўзимиз яшайдиган, ишлайдиган бинолар атрофини, уйга – 
ишга бориб келадиган йўлак ларни қор ва музлардан тозалашга 
кўмаклашишимиз лозим. Эртаиндин таътил тамом бўлиб, фар-
зандларимиз мактаббоғчага кетаётганида йиқилиб тушсаю жа-
роҳат олса ёки ўзимиз шошилиб кетаётиб сирпаниб йиқилсак, 
яна “ҳокимият қаёққа қараяпти”, деймизми? 

Нохуш ҳолатларнинг олдини олиш ўз қўлимизда. Биргалашиб 
муз билан қопланган жойларни тозаласак ёки қумтуз аралаш-
маси сепсак, ўзимиз ва яқинларимизни асраган бўламиз.

Бизнинг ишончимиз комил, партиямиз ташаббуси билан 
амалга оширилаётган ушбу эзгу тадбир барча юртдошларимиз 
орасида кенг оммалашиб, ўзининг ижобий самарасини беради.

Тарихдан маълумки, меҳнаткаш ва бунёдкор халқимиз оғир 
вазиятларни бирдамлик билан, ижобий анъана тусига кирган ҳа-
шарлар орқали қисқа фурсатда енгиб ўтиб, бошқаларга намуна 
бўлиб келган. Бош лаган ушбу хайрли ташаббусимизга қўшилади-
ганлар сафи кенгайишига аминмиз.

«Адолат» СДП Матбуот хизмати 

БИЗ БИЛГАН ВА БИЗ БИЛГАН ВА 
БИЛМАГАН СИНГАПУРБИЛМАГАН СИНГАПУР

Ли Куан Ю ҳукуматининг 
иқтисодий ривожланиш стра-
тегияси Сингапурни аввалига 
Жануби-Шарқий Осиёнинг, 

вақт ўтиб эса глобал молиявий ва 
тижорат марказига айлантириш, 
шунингдек, хорижий инвестор-
ларни кенг жалб қилишга асослан-
ган эди. Чунки, мамлакатда бел-
гиланган ислоҳотларни ўтказиш 
учун етарлича маблағ зарур эди. 
Шу мақсадда хорижий тадбиркор 
ва сармоядорларга турли имти-
ёзлар берилди ва шу тариқа улар 
мамлакатга фаол жалб қилинди.

«Биз ҳар бир инвесторни қу-
чоқ очиб кутиб олдик. Улар ишлаб 
чиқаришни йўлга қўйишлари учун 
барча шароитларни муҳайё қил-
дик», деб ёзган эди Ли Куан Ю. 
Ҳақиқатан ҳам, мамлакат раҳба-
рияти инвесторлар ишончини қо-
зонишга кўп ҳаракат қилди ва 
охир-оқибатда бунга эришди. 

Параллел равишда Ли Куан Ю 
ҳукумати коррупцияга қарши қо-
нунлар қабул қилиш масаласига 
ҳам жиддий эътибор қаратди ва 
бу борада қатъий чоралар кўрди. 
Аввало, коррупцияга қарши кура-
шиш борасида «Коррупциянинг 
олдини олиш тўғрисида»ги ҳамда 
«Коррупция, гиёҳванд моддалар 
савдоси ва бошқа оғир жиноятлар 
тўғрисида»ги  2 та муҳим қонун 
қабул қилинди. Шу билан бирга, 
мамлакатда аҳоли ўртасида кор-
рупция қарши кучли менталитет 
шакллантирилди ва бу жараён жа-
моатчилик томонидан тўлиқ қўл-
лаб-қувватланди. 

Ушбу қатъий чора-тадбирлар 
натижасида Сингапурни корруп-
ция ботқоғидан олиб чиқишга му-
ваффақ бўлинди. Ҳозирда Синга-
пур коррупциядан энг холи мам-
лакатлар кучли бешталигидан 
мустаҳкам ўрин олган. Жумладан, 
“Transparency International” халқаро 
ноҳукумат ташкилоти томони-
дан 2020 йил учун эълон қилинган 
рейтингда Сингапур коррупцияни 
идрок қилишда энг паст кўрсат-
кичли мамлакатлардан бири сифа-
тида дунё миқёсида 3-ўринда (Да-
ния ва Янги Зеландиядан кейин) 
қайд этилди. Бошқа ташкилотлар 
рейтингларида ҳам бу борада энг 
пешқадамлар қаторида туради. 

Ҳозирда Сингапур юксак дара-
жада тараққий топган давлат си-
фатида ўзида улкан иқтисодий, мо-
лиявий ва инсон капиталини му-
жассам этмоқда. Аҳолиси салкам 
6 миллион кишини ташкил қила-
ётган мамлакатда ялпи ижтимоий 
маҳсулот ҳажми 379 миллиард 
долларга тенг бўлиб, йиллик даро-
мад ҳар бир фуқарога 65 минг дол-
ларга яқин.

ЎЗБЕКИСТОН – СИНГАПУР 
МУНОСАБАТЛАРИ

Сингапур мамлакатимиз мус-
тақиллигини 1992 йил 27 декабрда 
тан олган. Дипломатик алоқалар 

1997 йил 8 апрелда ўрнатилган. Ўт-
ган йили дипломатик муносабат-
лар ўрнатилганининг 25 йиллиги 
кенг нишонланди. 

Ўзбекистон – Сингапур ўртаси-
даги икки томонлама муносабат-
ларнинг шартномавий-ҳуқуқий 
базасини 14 та ҳужжат ташкил қи-
лади, улардан 6 таси давлатлараро 
ва ҳукуматлараро, 6 таси идоралар-
аро ва 2 таси тармоқлараро ҳуж-
жатлардир. 

Икки мамлакат халқаро ташки-
лотлар доирасида ҳам фаол ҳам-
корлик қилмоқда. Сингапур БМТ 
Бош Ассамблеяси томонидан Ўзбе-
кистон ташаббуси билан қабул қи-
линган бир қатор резолюцияларни 
қўллаб-қувватлади. Ўз навбатида, 
Ўзбекистон ҳам БМТнинг турли ту-
зилмаларида Сингапур номзодини 
қўллаб-қувватлаб келмоқда. 

Икки мамлакат ўртасида ўзаро 
савдо айирбошлаш ҳажми дина-
микаси доимий ўсишда бўлиб, 2017 
йилдаги 92,6 миллион доллардан 
2022 йилда 143 миллион доллар 
(экспорт – $ 105 млн., импорт – $ 38 
млн)га  етди. 

Сингапурга, асосан, қора метал-
лар ва улардан ясалган жиҳозлар, 
қурилиш материаллари, хизмат-
лар ва бошқалар эскпорт қилин-
моқда. Импорт таркибини эса, хиз-
матлар, каучук, резина ва ундан 
ясалган жиҳозлар, оптика маҳсу-
лотлари ва инструментлар, ме-
ханика жиҳозлари, тўқимачилик 
маҳсулотлари ва бошқалар ташкил 
қилади. 

Сингапурнинг мамлакати-
миз иқтисодиётига киритаётган 
инвес тициялари ҳажми ҳам йил-
дан йилга ўсиб бормоқда. 2016–
2022 йилларда Сингапурнинг ин-
вестициялари жами 700 миллион 
долларни ташкил этган. 

Лекин бу рақамлар мавжуд им-
кониятлар даражасидан анча паст 
бўлиб, ҳали биргаликда кўплаб 
истиқболли лойиҳаларни йўлга 
қўйиш мумкин. 

Икки мамлакат ўртасида ма-
даний-гуманитар соҳада делега-
циялар алмашинуви мунтазам 
равишда амалга оширилмоқда. 
Чунончи Сингапур ижодий жамоа-
лари Самарқандда бўлиб ўтган 
“Шарқ тароналари” мусиқа фести-
валларида доимий равишда ишти-
рок этиб келмоқда. 

Таълим соҳаси ўзбек-сингапур 
ҳамкорлигининг энг истиқболли 
йўналишларидан бири ҳисобла-
нади. 

2008 йилдан бери Тошкент 
шаҳрида Сингапур менежментни 
ривожлантириш институти (MDIS)
фаолият юритмоқда. 

2021 йилда Сингапурдаги Техно-
логиялар менежмент ва коммуни-
кациялар академиясининг Тош-
кент шаҳридаги филиали ташкил 
этилди. 

Бундан ташқари, Ўзбекистон 
Рес публикаси Президенти ҳузури-

даги Давлат бошқаруви академия-
 си ҳамда Сингапур Миллий уни-
верситети тизимидаги Ли Куан Ю 
Давлат сиёсати мактаби, шунинг-
дек, Сингапур Давлат хизмати кол-
лежи билан ҳамкорлик алоқалари 
ўрнатилмоқда. Дастлабки кели-
шувга кўра, 2023 йил мобайнида 
200 нафарга яқин давлат хизмат-
чилари, шунингдек, 15 нафар ака-
демиянинг профессор-ўқитувчи-
лари ва илмий тадқиқотчилари 
юқоридаги таълим муассасала-
рида малака оширади ва стажи-
ровкадан ўтади.

Маданий-гуманитар соҳаларда  
ҳам кўплаб лойиҳалар амалга оши-
рилмоқдаки, улар икки мамлакат 
тараққиётига хизмат қилмоқда.

ПРЕЗИДЕНТ ШАВКАТ МИРЗИЁЕВ-
НИНГ СИНГАПУРГА ТАШРИФИ
2023 йил 17 январь куни Ўзбе-

кистон Республикаси Президенти 
Шавкат Мирзиёевнинг Синга-
пурга давлат ташрифи бўлиб ўтди. 
Ташриф доирасида ушбу мамлакат 
Президенти Ҳалима Яқуб ва Бош 
вазири Ли Сянь Лун билан музока-
ралар бўлиб ўтди.

Ташриф давомида Президен-
тимиз шарафига Сингапурнинг 
миллий рамзи бўлган орхидея гу-
лининг янги навига “Шавкат 
Мирзиёев орхидеяси” деб ном бе-
риш маросими бўлиб ўтди. Бун-
дай тадбирлар анъанавий ра-
вишда Сингапурнинг олий мар-
табали меҳмонлари ва таниқли 
арбобларга юксак ҳурмат ва эҳти-
ром белгиси сифатида ўтказилади.

Икки томонлама учрашув ва му-
зокаралар давомида Ўзбекистон ва 
Сингапур ўртасидаги муносабат-
ларни янада чуқурлаштириш ис-
тиқболлари, ижтимоий-сиёсий ҳа-
ётни демократлаштириш бораси-
даги ислоҳотлар юзасидан фикр 
алмашилди.

Икки мамлакатнинг Марказий ва 
Жануби-Шарқий Осиёда минтақа-
вий ҳамкорлик ва интеграцияни 
кенгайтириш борасида сўз борди. 

Халқаро майдонда Ўзбекистон 
ва Сингапур минтақавий барқа-
рорлик ва изчил тараққиёт маса-
лаларида бир-бирини англаши ва 
бу борадаги ташаббусларни илгари 
суришда ўзаро кўмаклашаётгани 
қайд этилди.

Икки мамлакат етакчилари 
ўзаро ҳамкорликнинг бугунги ҳо-
латини кўриб чиқиб, алоқалар жа-
дал суръат билан ривожланиб бо-
раётганини таъкидладилар ва 
истиқболли йўналишларини бел-
гилаб олдилар.  

Давлатимиз раҳбари Сингапур 
билан яқин истиқболдаги ҳамкор-
ликнинг олтита асосий йўнали-
шини кўрсатиб ўтди.

Биринчи йўналиш – инсон ка-
питалини ривожлантириш ва дав-
лат бошқаруви учун юқори мала-
кали кадрлар тайёрлаш. 

Иккинчийўналиш – Сингапурни 
Ўзбекистондаги хусусийлаштириш 
жараёнларига кенг жалб қилиш.
Учинчийўналиш – илғор “яшил” 

технологиялар ва рақамли ечим-
ларни жалб қилиш.
Тўртинчийўналиш – шаҳар ин-

фратузилмаси ва коммуникация-
ларни такомиллаштириш. 
Бешинчи йўналиш – инвести-

циялар ва ўзаро савдони кенгай-
тириш, Сингапурнинг етакчи ком-
паниялари билан қўшма лойиҳа-
ларни илгари суриш.
Олтинчи йўналиш – жамоат 

хавфсизлигини таъминлаш, мил-
латлараро тотувликни асраш ва 
радикализмга қарши курашиш бо-
расида тажриба алмашиш.

Учрашув ва музокаралар нати-
жасида устав капитали 500 мил-
лион доллар бўлган Ўзбекис тон 
– Сингапур инвестиция компа-
ниясини ташкил этиш юзасидан 
келишувга эришилди.

Бундан ташқари, томонлар 
халқаро ва минтақавий кун тарти-
бининг долзарб масалалари юза-
сидан фикр алмашдилар.

Очиқ ва дўстона муҳитда ўт-
ган учрашувлар якунида Шавкат 
Мирзиёев Сингапур Президенти 
Ҳалима Яқуб ва Бош вазири Ли 
Сянь Лунни ўзларига қулай вақтда 
мамлакатимизга ташриф билан 
келишга таклиф этди.

Музокаралар натижасида 
икки мамлакат ҳукуматлари, 
вазирлик ва идоралари дара-
жасида Ўзбекистон – Сингапур 
ҳамкорлигини янада кенгайти-
ришга қаратилган 8 та ҳужжат 
имзоланди.

Хусусан, таълим, транспорт, соғ-
лиқни сақлаш, кадрлар, шу жум-
ладан, давлат хизматчиларини 
тайёрлаш соҳаларида ҳамкорлик 
тўғрисида битимлар қабул қи-
линди.

Шунингдек, савдо-иқтисодий 
шериклик ҳамда икки мамлакат 
прокуратуралари ўртасидаги ҳам-
корлик бўйича келишувларга эри-
шилди.

Ташриф давомида давлатимиз 
раҳбари Ли Куан Ю номидаги Дав-
лат сиёсати мактабига ташриф 
буюрди ва Сингапурнинг етакчи 
компаниялари раҳбарлари билан 
учрашув ўтказди. 

Бир сўз билан айтганда, Ўзбекис-
тон Респуб ликаси Президенти-
нинг Сингапурга ташрифи жуда 
самарали ўтди. Ушбу ташриф Ўзбе-
кистоннинг ташқи сиёсатини ди-
версификация қилиш, жаҳоннинг 
муҳим ва стратегик ҳисобланган 
Жануби-Шарқий Осиё минтақа-
сига жадал кириб боришига кенг 
йўл очади. Ташриф давомида эри-
шилган келишув ва битимлар 
икки мамлакат ўртасидаги алоқа-
ларнинг янада мустаҳкамлани-
шига хизмат қилади.

СО¢ЛИГИМИЗНИ ВА СО¢ЛИГИМИЗНИ ВА 
£¤Р¢ОНИМИЗНИ £¤Р¢ОНИМИЗНИ 
АСРАЙЛИК! АСРАЙЛИК! 

Ташаббус

Айни кунлардаги минтақамиз, шунингдек, юртимизда ёққан қалин қор ва кузатилаётган аномал совуқ бар-
чамизнинг турмушимизга ўз таъсирини кўрсатмоқда.

Қор билан қопланган кўчалар, таълим муассасалари, ишхона ва яшаш хонадонларимиз гўзал бўлиб кўри-
нади. Аммо атроф-муҳитдаги ушбу ҳолат барчамизга маълум қийинчиликларни юзага келтираётгани бор 
ҳақиқат.

Пойтахтимиздаги 
электр энергияси билан 
боғлиқ муаммолар ва 
турли носозликлар аҳоли-
мизга бир қанча ноқулай-
ликларни келтириб чиқа-
раётгани ҳақида деярли 
ҳар куни ижтимоий тар-
моқлардаги турли хабар-
ларда ўқиб қоламиз. Фуқа-
ролар бундай муаммолар 
юзасидан депутатлари-
мизга ҳам мурожаат этиш-
моқда.

Жумладан, Миробод 
туман “Оқ уй” маҳалласи 
“Эски отчопар” кўчаси аҳо-
лиси электр таъминоти-
даги узилишлар юзасидан 
халқ депутатлари Тошкент 
шаҳар Кенгаши депутати 
Тошпўлат Матибаевга му-
рожаат қилишди. 

Мурожаат депутат томо-
нидан жойига бориб ўрга-
нилганида эски трансфор-
маторда техник носозлик 
юзага келгани аниқланди.

Депутат қурилмадаги но-
созликни бартараф этиш 
масаласида амалий ёрдам 
кўрсатди.  

Шунингдек, депутат аҳо-
лига қулай бўлиши учун 
кўчаларда юзага келган 
яхмалакларни тозалаш 
ишларини ҳам ташкил-
лаштирди.

Тошкент шаҳар кенгаши 
матбуот хизмати

Маълумки, Олий Мажлис Қонунчилик палатасидаги “Адо-
лат” СДП фракциясининг бир гуруҳ депутатлари Ўзбекистон 
Республикаси Вазирлар Маҳкамасига депутат сўрови юбо-
риб, Бухоро вилояти Вобкент тумани “Хайробод” МФЙ ҳуду-
дида жойлашган ХIII асрга оид ноёб меъморий обида – “Чаш-
маи Айюб” мақбарасини реставрация ва консервация қи-
лиш ҳамда мазкур ёдгорлик пештоқидан бир вақтлар чет элга 
ўғирлаб кетилган ва кейинчалик Ўзбекистонга қайтарилган 
кошинни ўз жойига ўрнатиш масаласини кўтарган эдилар. 

Мазкур депутат сўровига Ҳукумат томонидан берилган жавобда 
“Чашмаи Аюб” мақбарасини реставрация ва консервация қилиш, 
унинг атрофини ободонлаштириш, бу ерда туризм инфратузил-
маси ривожлантириш ишлари 2023 йилги режага киритилганлиги 
маълум қилинди. 

Демак, тез орада “Чашмаи Аюб” мақбараси архитектура ёдгор-
лигининг алоҳида техник ҳолатини чуқур ўрганиш асосида мазкур 
архитектура ёдгорлигини реставрация ва консервация қилишнинг 
алоҳида режаси ишлаб чиқилади ва амалга оширилади.

Депутат сўровига жавобда, шунингдек, “Чашмаи Аюб” мақба-
раси архитектура ёдгорлигида реставрация ва консервация қилиш 
ишлари олиб борилаётганда ўғирланган кошин ҳам ўз жойига қайта 
ўрнатилиши маълум қилинди. 

Эслатиб ўтамиз, 2011 йилда ушбу ёдгорлик пештоқидаги арабча 
ёзувнинг бир бўлаги нопок кимсалар томонидан ўғирланиб, чет элга 
сотиб юборилган ва фақатгина 2017 йилга келиб, мамлакатимиз 
ҳуқуқтартибот идораларининг қатъий саъйҳаракатлари туфайли 
кошин юртимизга қайтарилган эди. 

Ҳозирги кунда “Чашмаи Аюб” кошини вақтинчалик Ўзбекистон 
давлат санъати музейида сақланмоқда.

Вазирлар Маҳкамаси томонидан “Чашмаи Аюб” мақбарасини 
ишончли муҳофаза қилиш борасида кўзда тутилган зарур чоратад-
бирлар алоҳида назоратга олинди. 

Депутат сўровига 
жавоб берилди

Мазкур қарор билан дав-
лат рўйхатидан ўтказилган бел-
гиланган дори воситаларидан 
ташқари дори воситалари сав-
досига чек қўйилди. Шунинг дек, 
дори воситаларининг рецепт 
бўйича ва рецептсиз берилиши 
уларнинг тиббиётда қўлланили-
шига доир йўриқномаларда бел-
гиланган тартибда амалга оши-
рилиши белгиланди.

Ижтимоий тармоқларда ай-
рим турдаги дори воситалари ин-
сонлар саломатлигига зарар ет-
казгани ҳақида хабарлар тарқал-
дики, бу эса айни масаланинг 

Ўзгаларга меҳрсаховат кўрсатиш, муҳтожларга кўмак бериш 
халқимизнинг эзгу қадриятларидан биридир. Бир гуруҳ депутатлари-
миз эзгу қадриятларга амал қилган ҳолда эҳтиёжманд оилалар ҳоли-
дан хабар олишди.

Халқ депутатлари Фарғона туман Кенгаши депутатлари – 
Б.Аҳмад жонов, О.Дадажонова, Ф.Мирзаев, Ш.Раҳимов «Пастки 
арча», «Юқори арча», «Зилол», «Беруний» МФЙ ҳудудидаги хона-
донларда бўлиб, эҳтиёжманд оилаларга озиқовқат маҳсулотлари 
етказиб беришди.  

– Партиянинг «Саховат – беназир қадрият» лойиҳаси доира-
сида «Наврўз» МФЙ раиси Р.Бобожанов билан биргаликда ҳудуд-
даги кам таъминланган, боқувчисини йўқотган, ногиронлиги 
бўлган нуронийларга озиқ-овқат маҳсулотлари топширдик. 
Уларнинг хурсандчилиги, эзгу ниятлар билан қилган дуолари 
бизнинг ҳам кўнглимизни тоғдек кўтарди,– дейди халқ депутат-
лари Қўқон шаҳар Кенгаши депутати Жаҳонгир Усмонов.

Фарғона вилоят кенгаши 
матбуот хизмати

МУҐТОЖЛАРГА К¤МАК БЕРИЛДИМУҐТОЖЛАРГА К¤МАК БЕРИЛДИ

Хабарингиз бор, минтақа-
мизга, юртимизга кириб келган 
аномал совуқ туфайли бугун бар-
чамиз синовли кунларни бошдан 
кечирмоқдамиз.

Ҳаво ҳароратининг кес кин 
пасайиб кетиши ва қалин қор 
ёғиши сабабли жойларда электр 
энергия  си ва газ таъминотида 
юзага келаётган узилиш лар, кў-
чаларда транспорт воситалари 
ҳаракатида кузатилаётган айрим 
қийинчиликлар фуқароларимиз-
нинг кундалик ҳаётига, иш фа-
олиятига жиддий таъсир кўр-
сатди.

Ҳукуматимиз томонидан ушбу 
ҳолатни енгиллаштириш ва 
юзага келган муаммоларни ҳал 
этиш мақсадида зарур чора-тад-
бирлар амалга оширилмоқда. 

Шу ўринда таъкидлаш жоизки, 
“Aдолат” социал-демок ратик пар-
тияси фаоллари, депутатларимиз 
ҳам хайр  ли ишга бош қўшиб, ано-
мал совуқ шароитида ўзининг 
касбий фаолиятини олиб бораёт-
ган соҳа ходимлари ва уларга бе-
миннат кўмаклашиб, жонбозлик 
кўрсатаётган юртдошларимизга, 
шунингдек, ижтимоий ҳимоя-
 га муҳтож, имконияти чеклан-
ган инсонлари бор хонадонларга 
иссиқ озиқ-овқат ва кийим-ке-
чак тарқатишда фаоллик кўрсат-
моқдалар.

«Адолат» СДП Сиёсий Кенгаши 
Марказий аппарати ҳамда партия-
нинг Тошкент шаҳар кенгаши 
томонидан пойтахтимиздаги 
маҳаллаларда ижтимоий ҳимояга 
муҳтож фуқароларга аномал совуқ 
шароитида фойдаланиш учун уй-
рўзғор буюмлари тарқатилди.

Партия фаоллари, депутатлар 
ва ҳудудлардаги маҳалла фаол-
лари иштирок этган хайрия тад-
бирларида 100 га яқин хонадон-
ларда истиқомат қилаётган оила-
лар ҳолидан хабар олиниб, уларга 
моддий кўмак берилди.

Юртимиз тарихига назар 
ташласак, аждодларимиз бу каби 
синовли дамларда доимо елка-
ма-елка туриб, бир-бирини қўл-
лаб-қувватлаган ҳолда халқи-
миз бошига келган қийинчилик-
ларни енгиб ўтганлар.

Шу боис, биз, “адолатчи”лар бу-
гунги хайрли тадбирларда фаол 
иштирок этаётган барча фуқаро-
ларни қўллаб-қувватлаган ҳолда 
юртдошларимизни ушбу синовли 
кунларда ҳамжиҳат бўлиб, ўзаро 
бирдамликда мавжуд муаммо-
ларни бартараф этишга чақира-
миз.

“Aдолат” СДП 
Матбуот хизмати

ҐАМЖИҐАТЛИК —ҐАМЖИҐАТЛИК —
ЭЗГУ £АДРИЯТЭЗГУ £АДРИЯТ

Меҳринисо ЯКУБОВA,
Тошкент шаҳар кенгаши матбуот котиби

Давлатимиз раҳбарининг 2022 йил 26 октябрда қабул қилин-
ган “Aҳолини сифатли дори воситалари ва тиббий буюмлар 
билан таъминлаш юзасидан қўшимча чора-тадбирлар тўғри-
сида”ги қарори аҳоли ва тиббиёт ташкилотларининг сифатли 
дори воситалари ҳамда тиббий буюмлар билан таъминланган-
лик даражасини ошириш, соҳада фаол жамоатчилик назора-
тини олиб бориш учун шарт-шароитлар яратишга қаратилган. 

долзарблигини оширди. Хўш, бу-
гун дорихоналарда сотилаётган 
дори воситалари ишонч лими? 
“Aдолат” СДП Жалақудуқ туман 
кенгаши фаоллари ва маҳал-
лий Кенгаш депутатлари томо-
нидан юқоридаги саволга жа-
воб топиш мақсадида туман 
ҳудудидаги дорихоналар фао-
лияти ўрганилди. 

Жумладан, “Шифо” хусусий 
дорихонаси ҳамда 24оилавий 
поликлиникадаги ижтимоий до-
рихонада савдода бўлган дори 
воситалари кўриб чиқилди. Ҳам-
маси белгиланган тартибда. 

Шундай бўлсада, соҳа ходим-
ларига сифатсиз дори восита-
лари савдосига йўл қўймаслик, 
нархларнинг бир хиллигини таъ-
минлаш ва айрим турдаги препа-
ратларнинг Ўзбекистонда сотуви 
тўхтатилганлиги бўйича тушун-
тиришлар берилди.

ТўйдихонAЛИБОЕВА,
ОлийМажлисҚонунчиликпа-
латасидепутатиёрдамчиси:

— Aҳоли саломатлиги 
ҳамма вақт долзарб вазифа. 
Шу сабабли биз бу борада 
доим жамоатчилик назорати 

тартибида ўрганиш ишлари 
олиб борамиз. Дорихоналарга 
келсак, охирги кунларда фуқа-
роларимизда дориларни со-
тиб олишда иккиланиш пайдо 
бўлди. Натижада дори ва дори 
воситалари савдосини ўрга-
нишга қарор қилдик. 

Сиз ҳам бу борада масъули-
ятли бўлинг, дори ва дори воси-
таларини сотиб олишда шифо-
кор маслаҳатига амал қилинг!

Aндижон вилоят кенгаши 
матбуот хизмати

ДОРИХОНАЛАРДАГИ ДОРИЛАР ДОРИХОНАЛАРДАГИ ДОРИЛАР 
ИШОНЧЛИМИ?ИШОНЧЛИМИ?

AЎЛЛАР САЛОМАТЛИГИНИ AЎЛЛАР САЛОМАТЛИГИНИ 
СА£ЛАШ Й¤ЛИДАСА£ЛАШ Й¤ЛИДА

Ушбу режали ишларни, беморларга яра-
тилган ҳозирги кундаги шартшароитларни ўр-
ганиш учун халқ депутатлари  Самарқанд ви-
лоят Кенгаши депутати Санобар Мирсаидова 
Республика ихтисослаштирилган онкология ва 
радиология илмийамалий тиббиёт маркази 
Самарқанд вилоят филиалига борди.

Филиалда “Електа Инфинитй” фирмасининг 
замонавий чизиқли тезлаткич нур бериш уску-
наси ўрнатилган бўлиб, бу мамлакатимизда 
онкологик касалликлар билан касалланган бе-
морларга сифатли тиббий хизмат кўрсатиш-
нинг янги босқичига ўтилганлигидан дарак бе-
ради. Ушбу замонавий ускунанинг имконият-
лари жуда кенг, у даволовчи нурни нишонга 
максимал аниқликда ва белгиланган дозада 
беришга қодир. Шунингдек, соғлом тўқима 

ҳамда аъзолар зарарланишини минимал да-
ражада қисқартиради. Ушбу меъёрга амал қи-
лиш натижасида даволаш самарадорлиги ор-
тади, беморлар ҳаёти яхшиланади, ножўя таъ-
сирларнинг қисқариши ҳисобига беморлар 
ногиронлиги камаяди.

Депутат филиалнинг аёллар касаллиги 
ва мамалогия бўлимида хотинқизлар сало-
матлигини сақлаш йўлида салмоқли ишлар 
амалга оширилаётганига гувоҳ бўлди.

Шунингдек, ўрганиш жараёнида депутат 
С.Мирсаидова  шифокорлар ва фуқароларга 
давлатимиз раҳбарининг Олий Мажлисга ва 
халқимизга йўллаган Мурожаатномаси, унда 
соғлиқни сақлаш тизимида режалаштирил-
ган устувор мақсадлар юзасидан маълумот  
берди.

Бугун барчамизни ўйлашга мажбур қилаётган оғир дардлардан бири — онкологик касаллик-
ларнинг олдини олиш ва даволаш юзасидан мамлакатимизда қатор ижобий ишлар амалга оши-
рилмоқда. Ушбу касалликларни эрта босқичларда аниқлаш мақсадида республикамиз ҳудудла-
рида кўкрак бези, бачадон бўйни саратони бўйича скрининг тадқиқотлари ўтказилмоқда.

Зуҳра ҚУДДУСОВА,
“Aдолат” СДП Самарқанд туман кенгаши раиси

Юртимизда носоз йўлларни созлаш, айниқса, қиш-
лоқлардаги таъмирталаб йўллар, хусусан, ички йўлларни 
таъмирлаш, ободонлаштириш ишлари жадал суръатларда 
амалга оширилаётгани эътиборга молик.

Айниқса, бу борада депутатларимиз фаолияти муҳим аҳамият 
касб этади. Ана шундай ишларга бош қўшаётган вакилларимиздан 
бири халқ депутатлари Музработ туман Кенгаши депутати Жамшид 
Амановдир. У зиммасидаги масъулиятни яхши англаган ҳолда бир 
неча йиллардан буён туман аҳолисини қийнаб келаётган айрим му-
аммоларнинг қонуний ечимини топиб, савобли ишларни мунтазам ба-
жариб келаётган фаол депутатлардан бири саналади.

Тумандаги “Меҳнатобод” маҳалласида 1000 дан зиёд аҳоли ис-
тиқомат қилади. Қишлоқ аҳолиси ёзда чанг, қишда лой кўчалардан 
юришга қийналишар, айниқса, болаларнинг мактабга боришига ноқу-
лайлик туғдирарди. Аҳоли мутасаддиларга бир неча бор мурожаат 
қилишган бўлсада, мурожаат ижобий натижа топмай келаётган эди.

Депутат Жамшид Амановнинг аҳоли билан юзмаюз мулоқоти да-
вомида фуқаролар томонидан мазкур муаммо кўтарилди.

Депутатимиз муаммони ўрганиб, туман “Ободонлаштириш” кор-
хонаси мутасаддилари билан ҳамкорликда унга ечим топди. Яъни 
маҳалладаги 1300 метр ички йўлларга тош ётқизилиб, маҳалла аҳ-
лига қулайлик яратилди.  

– Маҳалламиз ички кўчаларида ўйдим-чуқур йўллар йўлов-
чию ҳайдовчига бирдек ноқулайлик туғдирарди, – дей ди фуқаро 
Ҳабиб Нормуродов. – Мана, бугун кўчаларимиз обод бўлди. 
Маҳалладош ларимизнинг қувончи чексиз. Оғиримизни енгил 
қилиб, йўлларимиз равон бўлишига ҳисса қўшган депутати-
мизга миннатдорлик билдирамиз.

Шунингдек, халқ билан мулоқот даврида депутатимиз тумандаги 
кам таъминланган, ижтимоий ҳимояга муҳтож оилаларга ғамхўр-
лик, меҳрмурувват кўрсатиш, аҳоли фаровонлиги, тинчлиги ва то-
тувлигини таъминлашдек хайрли ишларда ўзининг беминнат ёрда-
мини аямай келмоқда. 

Дилдора ЙЎЛДОШЕВА,
Музработ туман кенгаши “Ёш адолатчилар” қаноти фаоли

Тошкент шаҳар Сергели туманидаги “Кенгмакон” МФЙда истиқо-
мат қилувчи 26 ёшли Дилноза Нуриддинова гўдаклик вақтида нотўғри 
эмлангани сабабли оёқлари фалаж бўлиб қолган. Шунга қарамасдан, 
у кучли иродаси билан нималарга қодир эканини исботлаган. Aйрим 
соппасоғ кишиларга унинг қилаётган ишларини ибрат сифатида кўр-
сатиш мумкин. Тадбиркор Д.Нуриддинова бугунги кунда ўзи яшаётган 
маҳаллада енгил автомобилларга хизмат кўрсатиш шохобчаси фао-
лиятини йўлга қўйган.

Дилноза буни шундай изоҳлайди:
— Ёшлигимдан акамлар билан ўсганим учун автомобилларга қи-

зиқаман. Улардан кўп нарсани ўрганганман. Шу сабаб тадбиркорлик 
фаолиятимни шу ишга боғлаганман.

Имконияти чекланган қаҳрамонимиз саломатлигини тиклаш мақ-
садида жуда кўп ташкилотларга мурожаат қилди. Aммо бундан би-
рон натижа бўлмади. Д.Нуриддиновага Ҳиндистонга бориб жарроҳлик 
амалиётидан ўтиши учун 23 минг AҚШ доллари миқдорида маблағ за-
рур. У операция маблағи учун Олий Мажлис Қонунчилик палатаси де-
путати Гулруҳ Aгзамовага ҳам мурожаат қилди.

Депутат унинг мурожаатини ўрганиб, халқ депутатлари Тошкент 
шаҳар Кенгаши сессиясида кўриб чиқиш учун тақдим этди. Д.Нурид-
динованинг муаммоси фақатгина бу эмас. У истиқомат қилаётган уй 
“снос”га тушган. Бу уйда ундан ташқари икки акаси ва келинойилари 
фарзандлари билан яшайди. Маълум бўлишича, унинг уйи ўрнида 
янги асфальт йўл ётқизилиши режалаштирилган. Aгар “снос” бўйи
 ча бузиладиган бўлса Д.Нуриддинова яшайдиган 8 сотихли уйнинг 
2 сотих қисмига зарар етади. Бу эса шундоқ ҳам ижтимоий ҳимояга 
муҳтож оиланинг аҳволини баттар оғирлаштиради. Уй бузилиши бўйи
 ча туман кадастр ташкилотидан бир неча марта огоҳлантириш хати 
келган. Бунга жавобан Д.Нуриддинованинг бормаган жойи қолмади. 
Бироқ ҳанузгача рад жавоби олиб келмоқда.

Айни вақтда депутат Г.Aгзамова Д.Нуриддинованинг мурожаатини 
ўрганиб, унга ечим топишга ҳаракат қилмоқда.

МУРОЖААТЛАР МУРОЖААТЛАР 
ДЕПУТАТЛАР ДЕПУТАТЛАР 
НАЗОРАТИДАНАЗОРАТИДА

Биринчи ҳужжат – 2023-2026 
йилларга мўлжалланган суд ти-
зимини сифат жиҳатидан янги 
босқичга олиб чиқишнинг қисқа 
муддатли стратегияси бўлиб, унда 
одил судловни таъминлашнинг 
устувор вазифалари белгилан-
моқда.

Таҳлиллар шуни кўрсатмоқдаки, 
ушбу стратегияда суд ҳокимияти-
нинг институционал ва функцио-
нал ҳамда ҳар бир судьянинг ин-
дивидуал мустақиллигини таъ-
минлашга қаратилган устувор 
вазифаларнинг белгилангани би-
лан аҳамиятлидир.

Масалан, стратегияда чинакам 
адолатли суд тизимини шакллан-
тириш, адолатли суд қарорларини 
қабул қилишга эришиш, судлар 
холислигини таъминлаш, судлар 
фаолиятини рақамлаштириш каби 
вазифалар суд ҳокимиятининг 
инс титуционал мустақиллигини 
таъминласа, айни пайтда, судларда 
тарафлар учун тенг ва барча имко-
ниятларни яратиш, тортишув ва та-
рафларнинг тенглиги тамойилла-
рини тўлақонли рўёбга чиқариш суд 
ҳокимиятининг функционал мус-
тақиллигини таъминлайди.

Табиийки, суд ҳокимияти мус-
тақиллигини судьялар мустақил-
лигисиз тасаввур этиб бўлмайди. 
Шу боис ҳам стратегияда судья-
нинг мустақиллигини таъмин-
лашга алоҳида эътибор берилган. 
Хусусан, судьяларнинг мустақил-
лиги ва дахлсизлиги кафолатла-
рини кучайтириш, судга ҳурмат-
сизлик қилиш ва суд ишига арала-
шиш ҳолатларининг олдини олиш 
бўйича самарали механизмларни 
ишлаб чиқиш назарда тутилган.

Таъкидлаш жоиз, стратегияда 
судьяларнинг нафақат мустақил-
лигини таъминлашга, балки улар-
нинг масъулиятини оширишга қа-
ратилган устувор вазифалар бел-
гиланди. Масалан, судьялар ва суд 
ходимларида юксак муомала ма-
даниятини шакллантириш орқали 
судга мурожаат қилган ҳар бир 
фуқаро ва тадбиркорда суддан, пи-
ровардида эса давлатдан розилик 
ҳиссини уйғотиши лозимлигини 
қайд этилди.

Иккинчи муҳим ҳужжат, ушбу 
стратегияни амалга ошириш 
бўйича Ҳаракатлар дастуридир. 
Айтиш керакки, ҳар қандай мақ-
садни амалга ошириш учун бу-
гунги реал воқеликни тўғри баҳо-
лай олган ҳолда, уни амалга оши-
ришнинг аниқ механизмлари 
жорий этилмас экан, бирон-бир 
мақсадга эришиш қийин.

Шу сабабли, Ҳаракатлар дасту-
рида стратегияни амалга оши-
ришнинг вазифалари, ижрочи-
лар ва муддатлар аниқ белгилаб 
қўйилди. Олий суд, Судьялар олий 
кенгаши, Бош прокурор, шунинг-
дек, масъул вазирлик ва идоралар 
раҳбарлари Ҳаракатлар дастурида 
назарда тутилган тадбирларнинг 
ўз вақтида ва тўлиқ бажарилиши 
учун шахсан масъул этиб белги-
ланди.

ЖИНОЯТ ИШЛАРИ БЎЙИЧА СУД 
ҚАРОРЛАРИНИ ТЕКШИРИШНИНГ 

ЯНГИ ТАРТИБИ ЖОРИЙ 
ЭТИЛМОҚДА

Ўтган икки йил ичида ўтказил-
ган таҳлиллар мазкур тартибни 
такомиллаштириш орқали қайта 
кўриб чиқиш заруратини кўр-
сатди. Хусусан, суд қарорларининг 
қонунийлиги, асослилиги ва адо-
латлилигини текширишда кас-
сация инстанциясида ишларни 
кўриш Олий суд ваколатига ўтка-
зилиши ўрта бўғин – вилоят суд-

HuquqHuquq

Жиноятга жазо муқаррар

МУШТУМЗУРЛАР

Тошкент шаҳрида яшовчи И.С. ва унинг шерик
лари тунги пайтда Яккасарой туманида жойлашган 
“Юлдуз” кафеси олдидан ўтиб кетаётган фуқарони 
ҳеч бир сабабсиз дўппос лайдилар. Ушбу жанжал-
нинг олдини олмоқчи бўлган турмуш ўртоғига ҳам 
тан жароҳати етказишади. 

Суд тиббий экспертизаси хулосасига кўра, жабр-
ланувчиларнинг тан жароҳатлари соғлиқнинг қисқа 
муддатга бузилишига олиб келган енгил жароҳат 
эканлиги аниқланган. 

Яқинда судда муштумзўрлик қилган бешовлон-
нинг иши кўриб чиқилди. Судланувчилар суд маж-
лисида айбига қисман иқрор бўлиб, ҳозирда қил-
ган ишларидан пушаймонлигини билдириб, енгил-
лик беришни сўрашди. 

Суд судланувчиларга нисбатан жазо тури ва 
миқдорини тайинлашда содир этилган жиноят-
нинг ижтимоий хавфлилик даражаси ва хусусия-
тини, уларнинг шахси ва айбига иқрорлик даража-
сини, жиноятни содир этишдаги ролини инобатга 
олди. Судда судланувчилар жиноятни бир гуруҳ 
бўлиб ғараз ниятда содир этганлиги, жабрланув-
чиларнинг уларга нисбатан моддий ва маънавий 
даъволари бор эканлиги жазони оғирлаштирувчи 
ҳолат деб баҳоланди, бироқ айбдорлар қилмиши-
дан пушаймонлиги, муқаддам судланмаганлиги, 

яшаш жойидан ижобий тавсифланганлиги айбни ен-
гиллаштирувчи ҳолат деб топилди. 

Суднинг ҳукмига кўра, судланувчиларнинг ҳар бири 3 
(уч) йил муддатга озодликдан маҳрум қилинди.

Энди ўйлаб кўрайлик, айни ўқибўрганадиган, ишлай-
диган, билагида кучи бор йигитлар ақл билан иш тут-
ганларида бугун қамоқда ўтирмасди. Ярим тунда кўча 
санқиб, ҳеч бир сабабсиз ўтиб кетаётган фуқароларни 
дўппослаш оқибати қамоқ билан тугади. Бу нохуш ҳолат 
бош қаларга ҳам сабоқ бўлиши керак. 

Ҳусанбой ПАРПИЕВ,
жиноят ишлари бўйича 
Яккасарой туман судининг судьяси

“ЯНГИ ¤ЗБЕКИСТОН – “ЯНГИ ¤ЗБЕКИСТОН – 
ЯНГИ СУД” ТАМОЙИЛИ:ЯНГИ СУД” ТАМОЙИЛИ:

Сўнгги пайтларда вояга етмаганлар ва ёшлар ўртасида содир этилаётган ҳуқуқбузарликлар ичида 
фирибгарлик, ўғрилик, гиёҳванд воситаларининг олди-сотдисига аралашиш, кўчада безорилик қи-
либ, инсонларга тан жароҳати етказиш ҳолатларининг кузатилаётганлиги ачинарли ҳолдир.

Қибрай туманида яшовчи Нозима 
Соатова(исм-шарифлар ўзгартирил-
ган)нинг отаонаси ҳам якунланган 2022 
йилда ўзларига маъқул келган совчи-
ларга розилик бериб, нон синдиришди. 
Аммо Нозима тўйдан олдин отаонаси-
нинг юзини ерга қаратиб қўйди.

Гап шундаки, 2022 йилнинг 8 фев-
раль куни у холалари Жамила ва Ҳа-
лима Неъматуллаева билан бирга 
Мирзо Улуғбек туманидаги “Ширин” бо-
зорига тўй харажатларини қилиш учун 
боради. Савдо дўконлари оралаб юри-
шар экан, Н.Соатова атайин холалари-
дан ортда қолиб кетади. Улар узоқлаш-
гач, Нозима тадбиркор Гулнора Камо-
ловага қарашли 22дўконда ҳеч ким 
йўқлигидан фойдаланиб, ичкарига ки-
ради. Сўнг чаққонлик билан стол торт-
масида бўлган аёллар сумкасидан 
нархи 280.000 сўмлик 4 дона флеш

карта, 200 АҚШ доллари, 500.000 сўм 
нақд пул, “Ипотекабанк” ва “Алоқабанк” 
томонидан очилган пластик карталарни 
ҳамда баҳоси 30.000 сўмлик аёллар 
ҳам ёнини ўғирлаб, чиқиб кетади. Бироқ 
жаб рланувчи ўғирликни ким қилганини 
билмай қолади. 

Орадан бир ҳафта ўтгач – 2022 йил 
16 февраль куни тушга яқин Жамила ва 
Ҳалима опа Нозимани еталаб, яна ўша 
бозорга боришади. Лекин Г.Камолова-
нинг дўконига яқинлашар экан, бўлажак 
келиннинг яна нияти бузилади. Аксига 
олиб, бу гал ҳам Гулнора опа дўконни 
қаровсиз қолдириб чиқиб кетганди. 
Айни ҳолат эса ўғри қизга жуда қўл ке-
лади. Оқибатда Нигора Камолованинг 
стол устида турган сумкасидан нархи 
3.500.000 сўмлик “POCO X3 Pro” ру-
сумли уяли телефонини ўғирлаб, воқеа 
жойидан яширинади.

Шундан сўнг Н.Камолова ҳуқуқни 
муҳофаза қилувчи идораларга мурожаат 
қилади. Қонун ҳимоячилари бозорга ўр-
натилган видеокузатув қурилмалари 
орқали ўғирликни фош этишди. Оқибатда 
Нозима Соатовага нисбатан жиноят 
иши қўзғатилди. Жиноят ишлари бўйича 
Мирзо Улуғбек туман суди эса “қаҳра-
мон”имизни Жиноят кодексининг те-
гиш ли моддалари билан айбдор деб то-
пиб, озодликни чеклаш жазосига маҳкум 
этди. Унга жазо тайинлашда жабрланув-
чига етказилган моддий зарарлар қоплан-
ганлиги инобатга олинди.

Шу ўринда бир мулоҳаза. Бўлажак ке-
лин оила аталмиш қўрғонини қуриш осто-
насида жиноятчига айланди. Энди қайно-
нақайнотаси ва турмуш ўртоғи уни қан-
дай қабул қилишаркин? Улар пешонасига 
ўғрилик, судланганлик тамғаси босилган 
келинга ишонишармикин?..

БУЛАЖАК 
КЕЛИН

-

Маълумки, никоҳ тўйи инсон ҳаётидаги энг унутилмас, қувончли лаҳзалар-
дан биридир. Бинобарин, ҳамюртларимиз фарзандларининг никоҳ тўйига йил-
лар мобайнида тайёргарлик кўришади. Келин ва куёв эса ўзгача тадорик билан 
бу кунни интиқ бўлиб кутади. 

Санжар АБДУҒАНИЕВ,
жиноят ишлари бўйича 
Мирзо Улуғбек туман суди судьяси

судьяларнинг индивидуал мустаіиллиги таъминланадисудьяларнинг индивидуал мустаіиллиги таъминланади
Яқинда Ўзбекистон Республикаси Президентининг “Одил судловга эришиш имкониятларини янада кенгай-

тириш ва судлар фаолияти самарадорлигини оширишга доир қўшимча чора-тадбирлар тўғрисида”ги фармони 
қабул қилинди.

Фармонда 2022-2026 йилларга мўлжалланган Янги Ўзбекистоннинг тараққиёт стратегиясида белгиланган 
вазифаларга мувофиқ, шунингдек, суд ҳокимиятининг чинакам мустақиллигини таъминлаш, судлар фаолияти 
самарадорлиги ва одил судлов сифатини оширишга қаратилган 2 та муҳим ҳужжат тасдиқланди.

лари имкониятларидан самарали 
фойдаланишни чеклади.

Масалан, 2020 йилда Олий суд 
томонидан 1 минг 291 та иш кўриб 
чиқилган бўлса, 2021 йилда бу кўр-
саткич 7 минг 560 тага етиб, (2022 
йилнинг биринчи ярмида 3 441 та) 
Олий судда кўрилган ишлар сони 
бир неча баробар ошган. Натижада, 
Олий судда иш ҳажми кескин ошиб 
кетиши билан бирга, фуқаролар 
олис ҳудудлардан ортиқча вақт ва 
харажат сарфлаб Олий судга ке-
лишга мажбур бўлишмоқда.

Бундан ташқари, Олий судда иш 
ҳажмининг ортиб кетиши нати-
жасида айрим ҳолларда ишларни 
кўриш муддатлари бузилишига 
ҳамда судьяларнинг иш сифатига 
ҳам салбий таъсир кўрсатмоқда.

Таҳлилларга кўра, 2021 йилда 
Олий суднинг жиноят ишлари 
бўйича судлов ҳайъати судьяси-
нинг бир ойлик ўртача иш ҳаж ми 
89 тани ташкил қилган. Бунинг 
оқибатида шикоятдаги важлар 
ҳар тарафлама текширилмай, иш 
бўйича якуний қарор қабул қи-
линмасдан, суд қарори бекор қили-
ниб, қуйи судларга юбориш ҳолат-
лари кўпайган.

Эндиликда фармонга асосан жи-
ноят ишлари бўйича суд қарорлари 
қонуний, асосли ва адолатли қабул 
қилинганлигини текширишнинг 
фуқароларга қулай ва соддалашти-
рилган тартиби жорий этилмоқда.

“АDOLAT” шарҳи

СУДЬЯЛАРНИНГ ЧИНАКАМ 
МУСТАҚИЛЛИГИ – 
СУД ҲОКИМИЯТИ 

МУСТАҚИЛЛИГИГА ТЎҒРИ 
ПРОПОРЦИОНАЛ

Фармонда судьяларнинг чи-
накам мустақиллигини таъмин-
лаш мақсадида уларнинг ишига 
ҳар қандай аралашув қатъий жа-
золаниши, судьяларнинг хавотир-
сиз ишлаши учун давлат томони-
дан барча шароитлар яратилиши 
бўйича аниқ чоралар белгилан-
моқда. Хусусан, судга ҳурматсиз-
лик қилиш ҳолатларининг олдини 
олишнинг самарали механизмла-
рини ишлаб чиқиш, бунинг учун 
маъмурий жавобгарлик чорала-
рини кучайтириш ва жиноий жа-
вобгарлик белгилаш кўзда тутил-
моқда.

Шунингдек, суд ишларини ҳал 
этишга аралашганлик ва суд ҳуж-
жатини ижро этмаганлик учун 
жавобгарлик чораларини кучай-
тириш, шунингдек, суд ҳужжат-
ларининг ижро этилишини таъ-
минлашга қаратилган таъсирчан 
механизмларни жорий этиш бел-
гиланди.

Айни пайтда одил судловни 
амалга ошириш фаолиятига ара-
лашганликка оид ҳар бир жиноят 
иши якуни бўйича жамоатчи-
ликни оммавий ахборот восита-
лари орқали мажбурий равишда 
хабардор қилиш тартиби жорий 
этилмоқда.

Судьяга нисбатан турар жой 
дахлсизлигига, ёзишмалар, теле-
фон орқали сўзлашувлар ва бошқа 
сўзлашувлар, алоқа тармоқлари 
орқали узатиладиган почта, курьер-
лик жўнатмалари ва телеграф ха-
барларининг сир сақланишига 
бўлган ҳуқуқларни чекловчи, шу-
нингдек, абонентлар ёки абонент 
қурилмалари ўртасидаги боғла-
нишлар тўғрисидаги ахборотни 
олишдан иборат тезкор-қидирув 
тадбирларининг ўтказилишига 
фақат Бош прокурорнинг санкция-
 си асосида йўл қўйилиши белги-
ланмоқда.

Сир эмаски, суд қарори бир та-
рафнинг фойдасига қабул қи-
линганда иккинчи тараф норози 
бўлади, шикоят юбориши мум-
кин. Бироқ ҳаётда шундай ҳо-
латлар ҳам борки, судларга про-
цессуал характерга эга бўлма-
ган, ҳуқуқий тушунтириш бериш 
ҳақидаги жисмоний ва юридик 
шахсларнинг мурожаатлари кўп 

юборилади. Бу эса судларнинг иш 
юкламасининг бир неча баробар 
ошишига олиб келаётган эди. Эн-
диликда бундай мурожаатлар ад-
лия органлари томонидан кўриб 
чиқилиши белгиланди. Бу эса, 
судлар ўз эътиборини фақатгина 
одил судловни амалга оширишга 
қаратишини таъминлайди.

ОДИЛ СУДЛОВНИ АМАЛГА 
ОШИРИШГА КЎМАКЛАШИШ 
БЎЙИЧА ИХТИСОСЛАШГАН 

ПРОКУРОРЛАР КОРПУСИ 
ТАШКИЛ ЭТИЛМОҚДА

Барча босқичлардаги суд ишла-
рини юритишда тортишув ва та-
рафларнинг тенглиги тамойилла-
рини тўлақонли рўёбга чиқариш, 
судларнинг холислигини амалда 
таъминлашга қаратилган янги ме-
ханизмни жорий этиш муҳим ва-
зифа ҳисобланади.

Айни шу мақсадда Одил суд-
ловни амалга оширишга кўмакла-
шиш бўйича ихтисослашган про-
курорлар корпуси шакллантирил-
моқда.

Судларда ишларни кўришда 
прокурор ваколатини таъмин-
лаш, одил судлов фаолиятининг 
самарали амалга оширилишига 
кўмаклашиш, жиноят ишлари 
бўйича судларда давлат айбло-
вини фақат қонунга асосланиб, 
холисликни сақлаган ҳолда си-
фатли қўллаб-қувватлаш, фуқа-
ролар ва юридик шахсларнинг 
ҳуқуқлари ҳамда қонуний манфа-
атлари суд йўли билан самарали 
ҳимоя қилинишига эришиш, суд 
амалиётидан келиб чиққан ҳолда 
суриштирув ва тергов органлари 
ходимларининг амалий кўник-
малари ҳамда малакасини оши-
риш ишларига кўмаклашиш Их-
тисослашган прокурорлар корпу-
сининг асосий вазифалари этиб 
белгиланди.

Албатта, Ихтисослашган проку-
рорлар корпусига вазифлар бери-
лиши билан бир қаторда улар фа-
олияти мустақиллиги ҳам таъ-
минланмоқда. Жумладан, ушбу 
корпус ходимлари ўз ваколатла-
рини ҳар қандай орган ва мансаб-
дор шахсдан мустақил равишда, 
фақат қонунга бўйсуниб амалга 
оширади ҳамда қонунчиликда на-
зарда тутилган ҳоллардан ташқари 
уларнинг судда иштироки би-
лан боғлиқ фаолиятига бирон-бир 
тарзда аралашишга йўл қўйилмас-
лиги белгиланди.

Валишер ДАВЛЯТОВ,
Тошкент давлат юридик университети 
Суд, ҳуқуқни муҳофаза қилувчи органлар ва адвокатура 
кафедраси мудири

Хулоса қилиб айтганда, ушбу тарихий ҳужжат суд ҳокимияти 
мустақиллигини ҳамда судлар фаолиятида очиқлик ва шаффоф
ликни таъминлаш билан бир қаторда фуқаро ва тадбиркорлар-
нинг ҳуқуқ ҳамда қонуний манфаатларини ҳимоя қилиш кафо-
латларини кучайтиришга хизмат қилади.

ЕРМАЙДОНИДАГИ
СОХТАҲУЖЖАТЛАР

Бош прокуратура ҳузуридаги Иқти-
содий жиноятларга қарши курашиш де-
партаментининг Узун туман бўлими то-
монидан ўтказилган терговга қадар тек-
ширувда, “О.” фермер хўжалиги раҳбари 
Б.О. давлат кадастрлар палатаси туман 
филиали мухандиси У.Ш. орқали хўжа-
ликнинг 18 сотих суғориладиган ер май-
дони учун  сохта кадастр ҳужжатларини 
расмийлаштиришга эришиб, ушбу ер 
майдонини 3 нафар фуқарога 2022 йил-
нинг июль ойида турар жой сифатида 
сотганлиги оқибатида, фуқаролар томо-
нидан уйжой қуриш учун бетон пойде-
ворлари қурилганлиги аниқланган.

Мазкур ҳолат юзасидан Жиноят кодек-
сининг 228-моддаси (ҳужжатлар, штамп-
лар, муҳрлар, бланкалар тайёрлаш, уларни 
қалбакилаштириш, сотиш ёки улардан 
фойдаланиш) ва 229-6-моддаси (суғори-
ладиган ер участкасига ёки унинг бир 
қисмига бўлган ҳуқуқни сотиш ёхуд қо-
нунга хилоф равишда бошқача тарзда ўзга 
шахсга бериш) билан жиноят иши қўзғати-
либ, тергов ҳаракатлари ўтказилмоқда.

ГАЗЎҒРИЛАРИ
ФОШЭТИЛДИ

Департаментнинг Бухоро вилоят бош
қармаси томонидан “Ромитантумангаз” 
газ таъминоти бўлими ходимлари би-
лан ҳамкорликда ўтказилган терговга қа-
дар тезкор тадбирда “S.S.” фермер хў-
жалиги раҳбари С.Р. фермер хўжалигига 
қарашли иссиқхонани ўзбошимчалик би-
лан газ тармоғига улаб, давлат ва жа-
мият манфаатларига 198,2 млн сўм за-
рар етказганлиги аниқланган.

Шунингдек, Департаментнинг Андижон 
туман бўлими томонидан ДХХ ва “Ҳудудгаз 
Андижон” филиали ходимлари билан ҳам-
корликда ўтказилган терговга қадар текши-
рувда, фуқаро Ш.И. Олтинкўл тумани, “Мир
обод” МФЙ ҳудудида иссиқхона ташкил 
этиб, ўзбошимчалик билан газ тармоғига 
уланиб, 103,8 млн сўмлик табиий газдан 
ноқонуний фойдаланганлиги аниқланган.  

Мазкур ҳолатлар юзасидан Жиноят 
кодексининг 185-2-моддаси билан жи-
ноят ишлари қўзғатилиб, тергов ҳара-
катлари ўтказилмоқда.

ЭҲТИЁТБЎЛИНГ,
ФИРИБГАРЛАР

Департаментнинг Жарқўрғон туман 
бўлими томонидан вилоят ДХХ ходим-
лари билан ҳамкорликда ўтказилган тер-
говга қадар текширувда, фуқаролар А.А. 
(фирибгарлик жинояти учун сиртдан айб 
эълон қилиниб, қидирув эълон қилин-
ган) ва Ш.А. ўзаро тил бириктириб, 2022 
йилда МЧЖ шаклидаги нодавлат уни-
верситетини ташкил этишиб, ушбу муас-
сасада ўқиш истагини билдирган 18 на-
фар фуқаронинг жами 152,9 млн сўмини 
қўлга киритишиб, ўз эҳтиёжлари учун 
ишлатиб юборганликлари аниқланган.

Шу каби, Департаментнинг Денов ту-
ман бўлими томонидан фуқароларнинг 
ҳуқуқ ва манфаатларини ҳимоя қилиш 
юзасидан ўтказилган терговга қадар тек-
ширувда, фуқаро Х.М. қўшни Тожикистон 
Республикасида таҳсил олаётган 21 на-
фар талабанинг ўқишини юқори лаво-
зимда ишловчи танишлари ёрдамида Ўз-
бекистон Республикасидаги олий ўқув 
юртларига кўчириб бериш эвазига жами 
15 300 АҚШ долларини фирибгарлик йўли 
билан қўлга киритганлиги аниқланган.   

Мазкур ҳолатлар юзасидан Жиноят 
кодексининг 168-моддаси (фирибгар-
лик) ва 28, 211-моддаси (пора бериш) 
билан жиноят ишлари қўзғатилиб, тер-
гов ҳаракатлари ўтказилмоқда.

Бош прокуратура ҳузуридаги 
Иқтисодий жиноятларга қарши 

курашиш департаменти

тўйдан олдин 

жиноятга қўл урди
-

Қилмиш-қидирмиш

ТАРИХНИ ТИКЛАЁТГАН 
ТАФАККУР

Ўзбекистон 2019 йилнинг 14 сентябрь куни Туркий тилли дав-
латлар ҳамкорлик Кенгашини тузиш тўғрисидаги Нахичеван би-
тимини ратификация қилди ва ўша йил октябрь ойида тузилмага 
расман қўшилди. Мамлакатимиз ташкилот ва унинг тузилма-
лари (Туркий тилли давлатлар Парламент ассамблеяси – ТуркПА, 
Халқаро туркий маданият ташкилоти – ТУРКСОЙ, Халқаро тур-
кий академия,  Туркий маданият ва мерос жамғармаси) фаолия-
тида фаол иштирок этиб келмоқда. 

Давлатимиз раҳбари Шавкат 
Мирзиёев ТТДҲКнинг 2019 йил 15 
октябрь куни Боку (Озарбайжон) 
шаҳрида ташкил этилган 7-самми-
тида, шунингдек, онлайн шаклда 
давлат раҳбарлари кенгашининг 
2020 йил 19 апрель куни бўлиб ўтган 
«COVID-19 пандемиясига қарши ку-
рашда ҳамжиҳатлик ва ҳамкорлик» 
мавзусидаги навбатдан ташқари 
йиғилишида ҳамда 2021 йил 31 март 
куни уюштирилган норасмий сам-
мити ва 2021 йил ноябр ойида Ис-
танбулдаги саммитида иштирок 
этди.

Мамлакатимиз ташкилотга аъзо 
бўлганидан буён ўтган қисқа давр-
 да Ўзбекистон таклиф қилган қа-
тор конструктив таклифлар ҳаётга 
изчил татбиқ этилмоқда. Прези-
дент Шавкат Мирзиёев ушбу тад-
бирларда иштирок этиш доирасида 
иқтисодий масалалар билан бир 
қаторда ташкилотга аъзо давлат-
ларнинг муқаддас қадамжолари 
бўйича «Табаррук зиёратгоҳ» лойи-
ҳасини амалга ошириш, Алишер На-
воий номидаги халқаро мукофотни 
таъсис этиш каби ташаббус ларни 
илгари сурди.

2021 йилнинг 23-24 июнь кунлари 
Қўқон шаҳрида ташкилотга аъзо 
давлатлар туризм вазирларининг 
6-йиғилиши ўтказилгани, унинг 
якунида Қўқон шаҳри 2022 йилда 
«Туркий дунёнинг туризм пой-
тахти» деб эълон қилингани ҳам ав-
валроқ таклиф қилинган ташаббус-
ларнинг амалий натижаси бўлди. 
Шунинг дек, 15-16 сентябрь кунлари 
Хивада Халқаро туркий маданият 
ташкилотига аъзо давлатлар мада-
ният вазирларининг 38-мажлиси 
ва «Хива 2020-2021 йилларда Тур-
кий дунёнинг маданият пойтахти» 
дастурини амалга ошириш доира-
сидаги маданий тадбирлар ўтка-
зилди. 

2021 йилнинг 31 март куни бў-
либ ўтган Туркий тилли давлатлар 
ҳамкорлик Кенгашининг норасмий 

саммитида давлатимиз раҳбари 
буюк ўзбек шоири, мутафаккир ва 
давлат арбоби Алишер Навоийнинг 
туркий дунё маънавий-маърифий 
ҳаётига қўшган беқиёс ҳиссасини 
инобатга олиб, фан, таълим, ада-
биёт, санъат, ижтимоий соҳалар-
даги ютуқлар ҳамда туркий дунё 
бирлигини мус таҳкамлаш йўли-
даги саъй-ҳаракатларни рағбатлан-
тириш мақсадида Туркий кенгаш 
доирасида Алишер Навоий номи-
даги халқаро мукофотни таъсис 
қилишни таклиф этди ва ташаб-
бус бир овоздан қўллаб-қувват-
ланди. 

Туркистон мезбонлик қилган ўша 
учрашувда барча туркий халқлар-
нинг маънавий юксалишига катта 
ҳисса қўшган буюк шоир ва мута-
факкир Хожа Аҳмад Яссавий меро-
сига алоҳида эътибор қаратилди. 
Давлат раҳбари диний-ахлоқий қа-
рашлари билан минтақамизда улкан 
эътибор қозонган ҳазрат Яссавийга 
Соҳибқирон Амир Темур чин дилдан 
ихлос қўйгани, унинг хотирасига 
атаб муҳташам мақбара бунёд эт-
ганини таъкидлагани бежиз эмас. 
Маълумки, Мир Алишер Навоий ҳаз-
рат Яссавийга “Туркис тон мулки-
нинг шайхул машойихи” деб юксак 
баҳо берган. Аҳмад Яссавийнинг ўл-
мас мероси туркий оламнинг буюк 
вакиллари – Жалолиддин Румий 
ва Юнус Эмро, Юсуф Хос Ҳожиб, Ни-
зомий Ганжавий, Махтумқули Фи-
роғий ва Бобораҳим Машраб каби 
шоирлар қаторида туркий халқлар-
нинг умумий маънавий бойлиги си-
фатида ардоқлаб келинади. Аҳмад 
Яссавий ўз даврида бутун мусулмон 
оламида “Ислом динининг қуввати” 
деб шуҳрат қозонган Бухорои ша-
рифда Абдухолиқ Ғиждувоний билан 
бирга Юсуф Ҳамадоний каби машҳур 
уламодан таҳсил олгани ота-бобола-
римизнинг доимо сафдош ва ҳам-
фикр бўлиб келганини кўрсатади. 
Бугунги кунда Аҳмад Яссавий зи-
ёратгоҳини барча қардош халқла-

римиз табаррук қадамжо сифатида 
чексиз қадрлайди.

Туркий халқлар тарихида кенг 
шуҳрат топган ва юксак маъна-
вий нуфузга эришган улуғ зотлар 
кўп бўлган, лекин Хожа Аҳамад Яс-
савийга ўхшаб асрлар мобайнида 
туркий қавмлар руҳоний ҳаётига 
раҳнамолик қилган ва шу кунларга 
қадар тасаввуф, адабиёт, маданият, 
ҳатто сиёсат жабҳасида таъсирини 
ўтказиб келган буюк сиймолар бар-
моқ билан санарли.

«Яссавий – Исломга киришнинг 
охирги ва Исломиятнинг илк 
шоири – идеологи эдики, худди шу 
маънода буюк Шарқ Ренессанси-
нинг юзага чиқишида Дантега ўх-
шаб иш кўрмак унинг қисматига 
тушди», дейди профессор Яшар Қо-
раев. Дарҳақиқат, Аҳмад Яссавий 
фақат янги тариқат яратувчиси 
сифатида эмас, балки туркий та-
саввуф шеъриятининг биринчи 
ижодкори сифатида ҳам қайтарил-
мас ва унутилмас тарихий вази-
фани амалга оширган эди. Туркий 
тил ҳам гўзал, ҳам қудратли, ҳам 
бағри кенг тилдир. Бу тилда қадим 
замонларда Буддизм ва Моний ди-
нига доир матнлар шарҳланган. Бу 
тилда яна бошқа динларнинг ту-
шунчаларини ифодаловчи шеърлар 
ёзилган. Аммо Аҳмад Яссавий ўз 
она тилини биринчи бўлиб тариқат 
тили мақомига кўтарди. Шунинг 
учун унинг шеърларидаги ҳар бир 
сўз ва ҳар бир ибора ислом ҳақиқат-
лари қадар муқаддас, нурли ва 
илоҳийдир.

Аҳмад Яссавийнинг туркий ада-
биётдаги тарихий хизмати фақат 
ҳикматнавислик анъанасини бош-
лаб берганлиги билан чегаралан-
майди, албатта. «Девони ҳикмат»да 
муножат, қасида, мунозара жанри 
талабларига мувофиқ келадиган 
шеърлари билан бир қаторда, «Меъ-
рожнома» ҳам ўрин олган. Яссавий-
нинг Ҳазрати Муҳаммад алайҳис-
салом мадҳ этилган манзумалари 
яратилиш даврларидан бош лаб то 
ҳанузгача ўқувчи кўнглини илҳом-
лантириб келган ва ҳар қандай 
ижодкорга таъсир кўрсатишга қо-
дир асарлардир.

Алишер Навоий бу улуғ турк 
пири ҳақида шундай сўзларни би-
тиб қолдирган: «Аҳмад Ясса-
вий – Туркистон мулки-
нинг шайхул машойихидир. 
Мақомоти олий ва машҳур, 
каромати матаволий ва но-
махсур эрди. Мурид ва асҳоб 
ғоятсиз ва шоҳу гадо анинг 
иродат ва ихлоси остонасида 
ниҳоятсиз эрмиш».

Демакки, Хожа Аҳмад Яссавий 
барча туркий халқлар учун табар-
рук ва қадрли инсондир. Пири Тур-
кистон Хожа Аҳмад Яссавий ҳаз-
ратнинг номи, тариқати ва «Девони 
ҳикмат» номли асари барча туркий 
халқлар орасида маълум ва машҳур-
дир. Мана шунинг учун ҳам Аҳмад 
Яссавийнинг диний-тасаввуфий 
таълимоти ва шеърияти асрлар мо-
байнида дунёнинг кўп минтақала-
рида ўқиб-ўрганилиб келинади. 

Яссавийни билиш — бу, энг ав-
вало, Шариат, Тариқат, Маърифат 
ва Ҳақиқатни билиш демак. Яс-
савийни билиш — бу инсон Ақли, 
Қалби ва Руҳ сирларини теран анг-
лаб, комиллик мақомига юксалиш 
демак. Бизнинг аждодларимиз 
ахлоқий-маънавий ҳаётида ниҳо-
ятда муҳим ўрин ишғол этган Аҳ-
мад Яссавий ижодиёти собиқ шўро 
тузуми даврида таҳқирланиб, халқ-

дан ажратиб қўйилган эди. Лекин 
шунда ҳам улуғ бобомизнинг му-
борак номи ва шеърлари халқи-
мизнинг кўнглида ва хотирасида 
яшаб келди. Шунинг учун амалга 
оширилган савобли ишлардан бири 
«Девони ҳикмат»ни нашрга тайёр-
лаб, кенг ўқувчилар оммасига ет-
казиш бўлганди. Ушбу ишни атоқли 
адабиётшунос олим Иброҳим 
Ҳаққулов муваффақият билан 
амалга оширди. Бунинг учун «Де-
вони ҳикмат»нинг Камол Эраслон 
томонидан чоп қилинган нашри 
асос қилиб олинганлиги ҳам бе-
жиз эмас эди, албатта. Чунки ХХ 
асрнинг 20-йилларида Туркия-
 да яссавийшунослик жабҳасида 
ниҳоятда эътиборга молик ютуққа 
эришилганди.

Бу — машҳур турк олими М.Ф.Куп-
рулининг «Турк адабиётида илк му-
тасаввифлар» номли китобининг 
яратилиши эди. Ана шундан буён 
қардош турк диёрида Яссавий ме-
росини ўрганиш, асарларини нашр 
этиш ишлари тўхтагани йўқ. Ху-
сусан, кейинги ўн йил ичида турк 
тадқиқотчилари бу соҳада катта 
ютуқларни қўлга киритдилар. Де-
моқчимизки, бугун яссавийшунос-
ликка маълум бир ҳисса бўлиб қў-
шиладиган илмий ишларни амалга 
оширишни кўзлаган ҳар бир олим 
ана шу тадқиқотлардан хабар-
дор бўлмоғи лозим. Қолаверса, Яс-
савий ижодининг ўрганилмаган 
жиҳатлари ҳали кўп. Шу маънода 
Туркий давлатлар ташкилоти да-
ражасида бу аллома ҳаёти ва ижо-
дий меросига эътибор қаратилса, 
унинг номидаги халқаро мукофот 
ёки халқаро хайрия жамғармаси 
таъсис этилса, мақсадга мувофиқ 
бўларди. Ваҳоланки, тасаввуф ил-
мининг шайхи, пири, беназир ула-
монинг туркий тилда ёзган барча 
асарларини туркий олам бирдек 
тушунади, бирдек қабул қилади. 
Унинг туркийчада ёзилган шеър-
лари тилининг оддийлиги, ифо-
дасининг ёрқинлиги ва пурмаъ-
нолиги билан ажралиб туради. Бу 
қарор туркий халқлар маданий 
яқинлашуви йўлидаги яна бир 
муҳим қадам бўлади.   

Бошқа томондан, ёшларни илм-
фанга  муҳаббат, она Ватанга са-
доқат руҳида тарбиялаш йўлида 
дин, тарих, фалсафанинг ўрни 
беқиёс. Президентимиз Шавкат 
Мирзиёев таъкидлаганидек: «Мил-
лий тарихни миллий руҳ билан 
яратиш керак. Акс ҳолда унинг 
тарбиявий таъсири бўлмайди. 
Биз ёшларимизни тарихдан сабоқ 
олиш, хулоса чиқаришга ўргати-
шимиз, уларни тарих илми, тари-
хий тафаккур билан қуролланти-
ришимиз зарур». 

Айтиш керакки, Яссавий асар-
ларида поклик, тўғрилик, кам-
суқумлик, меҳр-шафқат, ҳалол кун 
кечириш, нафсни тийишга инти-
лиш, имонли бўлиш каби асл ин-
соний фазилатлар мақталган. Зо-
лимлар, порахўрлар, мутаассиб 
шайхлар, жоҳил ва нодон кимса-
лар эса қораланган. Мана, нима 
учун  мустақиллик йиллари юрти-
мизда Аҳмад Яссавий ҳикматлари 
қайта-қайта нашр этилмоқда.

Бундан хулоса қилиш мумкинки, 
туркий халқларнинг азиз авлиёла-
ридан бири бўлмиш Хожа Аҳмад Яс-
савий маънавий-диний меросининг 
барча туркий халқлар заминидаги 
замонавий ёшлар тарбиясидаги аҳа-
мияти каттадир, уларнинг руҳини 
кўтаришга, ҳамкорлигини кучайти-
ришга муҳим омил бўлиб хизмат қи-
лади.

Исмоил САИФНАЗАРОВ, 
фалсафа фанлари доктори, профессор, 
ТДИУ Фахрийлар кенгаши раиси

Жалолиддин РУМИЙ

Бир ҳайдовчининг  айтишича, биринчи қор ёққан тунда ҳаво-
нинг совуб кетиши натижасида 12 нафар  уйжойсиз “бомж” кў-
чада музлаб, ўлиб қолган. Буни эшитиб, “ўз уйи – ўлан тўшаги” 
йўқларга ачиндим. Негадир бошқа давлатларда бошпанасиз ҳай-
вонлар учун махсус жойлар борлиги, уларни боқиш ҳам бемин-
нат эканлиги ҳақида ўйладим. Бизда қаровсиз ҳайвонлар у ёқда 
турсин, ҳатто айрим қаровсиз одамлар ҳам йил – ўн икки ой кў-
чада ҳаёт кечираяпти. Бу жамиятнинг оғир дарди эканлигидан кўз 
юма олмаймиз. Гарчи улар жамиятнинг кераксиз қатламига ай-
ланиб қолган бўлса ҳам бизнинг замондошимиз, ҳамюртимизку. 
Тан оламиз, иложи бўлса улардан узоқроқ юрамиз, очиқроқ ай-
тадиган бўлсак, улардан ҳазар қиламиз. Тўғриси, “Биров гул, би-
ров тош. Ўз ўрнида иккиси ҳам керак”,  деган ақидани унутиб қўй-
ганмиз. Улар кўчада туп роққа беланиб ётган бўлса ҳам бепарво 
ўтишга одатланганмиз. Орамизда шундай вазиятга тушиб қолган-
ларга ёрдам бермоқчи бўлган замондошларимиз эса раҳмат ўр-
нига маломатга қолаяпти. Яқинда Тошкент шаҳрида  бўлган воқеа 
худди шунга мисол: 

“ЎЗИМНИАЙБДОРҚИЛИШЛАРИГА
САЛҚОЛДИ”

– Ишдан сал кечроқ чиқдим, – дейди яқин танишларимдан 
бири. – Совуқнинг заҳри анча аччиқ. Йўл четидаги дарахт тагида  
ётган одамга кўзим тушиб, машинамни тўхтатдим. Совуқдан  ғу-
жанак бўлиб, карахт ётган эркак кишига ёрдам бериш мақсадида 
дарҳол ички ишлар идорасига қўнғироқ қилдим. Идора ходимла-
рини анча кутганим бир томон, уларнинг менга норози оҳангда 
“Бизни безовта қилишга арзимайди, нега бизга қўнғироқ қилдин-
гиз, қолаверса, йўлнинг у томони бизнинг туманга қарамайди, 
бошқа туманга қўнғироқ қилишингиз керак эди», деб “маслаҳат” 
бергани бир томон бўлди. Яна бўш келмадим, бошқа туман идо-
расига ҳам мурожаат қилдим. Аммо улар манзилга етиб келгач, 
ёрдамга муҳтож одам кўчада қолиб,  мен билан қизиқа бошлади. 
Кимлигим, нима иш билан шуғулланишим, хуллас, шахсимни су-
риштира бошлашди. Охири, янада ачинарлиси, бундай қўнғи-
роқлар ички ишларга эмас,  “Тез ёрдам” идорасига қилинар экан. 
Менга улар  шундай деб тушунча беришди. Ёрдамга муҳтож ин-
сон эса ўша изғиринда ерда ётаверди. 

Узоқ тортишувлардан кейин ва ниҳоят номаълум кимсани олиб 
кетадиган бўлишди... Хуллас, сўроқлар тугаб, машинам қолган 
жойга қайтиб келгунимча тун алламаҳал бўлди. Уйимдагиларнинг 
хавотир олишлари, ишдан кейинги вақтимнинг ҳавога совурилгани, 
ўша мен ёрдам бермоқчи бўлган  одамнинг кўчада қолиб кетиши, 
ички ишлар идорасидагиларнинг менга “Бундан кейин бизни эмас, 
“Тез ёрдам”ни чақиришингиз кераклигини унутманг!”, деган иддао-
лари билан  қилмоқчи бўлган кичкинагина яхшилигим ҳам пушай-
монга айланди. Энг ёмони, ўзимни айбдор қилишларига оз қолди. 
Ҳар қанча изламай, бу вазиятдан, бу муносабатдан инсонийлик, ях-
шилик деган туйғуларни топа олмадим...”

Маслаҳат беришга уста миршабларнинг қайси туман ички ишлар 
идорасидан эканлигини очиқлагим келмади. Аммо ишончим комил, 
гап эгасини, албатта, топади. Ким билади, балки бундайлар оз эмас-
дир? Нима бўлганда ҳам, қўлимиздан келганча бирбиримизга ях-
шилик қилишга шошилайлик. Ёки одамийлик учун ҳам жазо борми?!

Аёз исмли бир қул тақдир бўлиб, Султон Маҳмуднинг хиз-
маткори бўлибди. Султон қулининг одоб-ахлоқини кўриб, уни 
яхши кўриб қолибди. Қул султоннинг шунчалик ишончини қо-
зонибдики,  бутун салтанатнинг хазинабони этиб тайинла-
ниб, саройнинг барча хазина-бойликлари унга топширилади-
ган бўлибди. 

Бу  ҳолатни  кўрган  саройдагиларнинг  баъзилари  қулга  
ҳасад  қилишибди.  Ҳасад  ва  кибрлари  туфайли  “оддий  
бир  қулга  бунчалик  катта  мавқе  берилиши”ни  ўзларига  
сингдира  олмабдилар.  Султонга  ҳар  куни,  ҳар  хил  баҳона 
билан  Аёздан  шикоят  қила  бошлашибди.  Унинг  обрўйини  
тушириш учун қўлларидан келган ҳамма йўлни синаб кўри-
шибди.

Кунларнинг  бирида  Султоннинг  ҳузурида  бир  сарой  
аъёни иккинчисига:  “Қул Аёз хазинага тез-тез қатнайдиган 
бўлиб қолди, биласанми? Менимча у гавҳарларимизни ўғирлаб 
юрибди. Бунга аминман”, дебди.

Буни эшитган Султон қулоқларига ишонмай “Ҳақиқатдан 
ҳам шундаймикин, шундай бўлса, ўз кўзим билан кўрайин” деб, 
хазина  хонаси  деворига  кичкинагина  тешикча  тешдирибди.  
Ва ҳар куни ичкарида бўлаётган воқеаларни кузатишни бош-
лабди.

Кеч  тушибди,  қул  секин  сарой  хазинасига  бориб,  эшикни  
очиб, ичкарига кирибди. Султон қулнинг сандиқ олдига яқин-
лашганини кўрибди. Қулнинг у ерда яшириб қўйгани кичкина-
гина  бир  тугун  экан.  Қул  тугунни  ўпиб,  пешонасига  суртиб,  

кейин  очибди.  Ичидан  қуллик  пайти  кийган  эски-туски  ки-
йими чиқибди. Уни кийиб, ойнанинг олдига ўтибди. Ўзига ўзи: 
“Авваллари шу кийимни кийиб юрганингда ким эканлигингни 
эслайсанми?”  –  деб  сўрабди.  –  Ҳеч  ким… Бор-йўғи қул  эдинг, 
холос.  Аллоҳ  сенга  Султоннинг  қўли  билан,  лойиқ  бўлмасанг  
ҳам  Ўз  раҳматидан  шундай  неъматларини  лутф  қилди.  Қа-
ердан  келганингни  асло  унутма!  Чунки  мол-мулк  инсоннинг  
ақлини олади, унутишга мажбурлайди. Шундай экан, сен ҳам 
сендан камроқ неъматга эга бўлганларга паст назар билан қа-
раб, кибрланма! Буни асло унутма, эй Аёз! – деб эски кийимла-
рини ечиб, сандиққа солиб, сандиқни ёпиб, қулфлабди ва секин-
гина эшикдан чиқибди. 

Аёз  хазинадан  чиқар-чиқмас,  Султон  билан  юзма-юз  ке-
либди.  Шунда  Султон  Аёзга  қараб  туриб,  кўзидан  ёш  оқа  
бош лабди. Султон қулга шундай дебди:

—  Бугунга  қадар  бойликларимнинг  хазинабони  эдинг.  
Энди…  Қалбимнинг  ҳам  хазинабонига  айландинг.  Менга  
Яратган олдида ҳеч ким эканлигимни ва унга қандай муноса-
батда бўлишим кераклигини ўргатдинг…

СУЛТОНГА ДАРС БЕРГАН кУЛ,

Инсонийликни унутмайлик

Бу йил қиш фасли қор,  совуқ билан бош ланди. Одатда 
қорнинг ёғиши дилларга равшанлик, завқ бағишлайди. Аммо 
кечаги қор кўнгилларга кўпроқ озор бергандек туюлди. 
Тўғри, қундуз ёқали пўстини борлар боласининг нам ўтади-
ган йиртиқ пойабзалини ўйлаб ич-ичидан изтироб чекаётган 
камбағал қўшнисининг ҳолини тушунмаслиги аниқ! Кимдир 
бурда нон топиш учун, кимлардир беҳисоб бойлик орзусида 
яшаётганлигига кўзимиз ўрганган замонда бу ҳақда гапи-
ришнинг ўзи  кулгулидир. Биз қачон бундай бераҳмга, нафс-
нинг қулига айланиб улгурдик? Ҳаётнинг маъносини нега 
бундай мезонлар билан ўлчайдиган бўлиб қолдик? 

ОДАМИЙЛИК ОДАМИЙЛИК 
учун ЖАЗО...учун ЖАЗО...

Маруса ҲОСИЛОВА,
журналист

Туркий халқларнинг маънавий ва 
диний ҳамжиҳатлигини 

таъминловчи муҳим омиллар асоси

Муассис: Муассис: 
«Адолат» СДП «Адолат» СДП 

Сиёсий Сиёсий 
КенгашиКенгаши

Таҳрир ҳайъати:

Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 
Қодир ЖЎРАЕВ

Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Умиджон СУЛАЙМОНОВ
Собир ТУРСУНОВ
Шуҳрат ЯКУБОВ

Бўлимлар:
Партия турмуши ва парламент фаолияти бўлими  — 
      71 288-46-54 (149); 
Котибият —      71 288-42-14 (144);
Ахборот, ҳуқуқ ва хатлар бўлими —  71 288-42-12 (132); 
Қабулхона —        71 288-42-12 (141) факс; 
Реклама бўлими —      71 288-42-14 (132); 90 900-72-15

Масъул котиб — Абдуғани Содиқов
Навбатчи муҳаррир — Камол Матёқубов

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  100

«Шарқ» НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 2212
Босишга топшириш вақти — 21.00

Босишга топширилди — 21.10
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани «Шарқ тонги» кўчаси, 23-уй.

1995 йил 22 февралдан 
чиқа бошлаган

info@adolatgzt.uz      
adolatgz-95@mail.ru 

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

Марғилонда туғилиб, ижод қилган Жаҳон отин Увайсий 
(1779-1845 йиллар) халфа, мактабдор, отин ва маърифатпарвар 
шоира сифатида ҳаммамизга таниш, албатта. Унинг ижодини 
севиб мутолаа қилганмиз.
Ул на гумбаздур эшиги, туйнугидин йўқ нишон,
Неча гулгунпўш қизлар манзил айлабдур макон.
Синдуруб гумбазни қизлар ҳолидин олсам хабар,
Юзларида парда тортиғлик, турарлар бағри қон – 
каби чистонларини ёд олиб, ўқувчилик, талабалик пайтимизда 
баҳру байт, мушоираларда айтардик. Аруз, муаммо (шеърда 
фикрни яширин ифодалаш) санъатини мукаммал эгаллаган, 
Қўқон адабий муҳитида ўзининг муносиб ўрнига эга, саройда 
Нодира ва бошқа хотин-қизларга шеърият илмидан сабоқ 
бериб, устозлик қилган Увайсийнинг:
Бир пари пайкар суманбар ёра ошиқ бўлмишам, 
Лаъли дилкаш, сўзи хуш, дилдора ошиқ бўлмишам.
Мадди оҳим кўкдадур, соруғ юзимда ашки ол, 
Ул қадди раъно, юзи гулнора ошиқ бўлмишам – 
каби ғазаллари бугун ҳам халқимизнинг севимли 
санъаткорлари томонидан севиб куйланади. 

Раъно ХОЛИҚОВА, 
журналист

So‘nggi sahifaSo‘nggi sahifa

Шундай улуғ шоиранинг зиёратгоҳига бориш мен учун анчадан 
бери орзу эди. Яқинда ушбу орзуйим ушалди, Марғилонга сафарга 
отланар эканман, севимли шоирамизнинг қабрини зиё рат қилишга 
ошиқар эдим. Қалбимдаги аллақандай ҳаяжон билан Жаҳон отин 
Увайсий зиёратгоҳига кириб бордим. Аммо, минг афсуски, у
ердагиҳолатданбирлаҳзаэсанкирабқолдим:пала-пар-
тишликлар,нохушкўриниш–зиёратгоҳҳудудидагитўп-
ланиб қолган уюм-уюм хазонлар, панжараларнинг си-
ниб ётиши, атрофдаги тартибсизликлар, полиэтилен
халталар,шоираҳайкалининглойгачапланганҳолатини
ўзкўзимбиланкўрарэканман,нигоҳларимдаҳайратва
аламқотди.Шеригимгаадашиб,бошқажойгакелибқол-
мадикми,дегандексаволомузтикилдим.Аслишуерлик
ҳамроҳимкўзлариниергақадаб,йўқ,дегандекафсусби-
ланбошчайқади.
Юрагимэзилди.Ўззамонасинингэнгилгорнамоёнда-

лариданбирибўлган,ўзбекадабиётинингўзнуфузига,
қадр-қийматигаэгаклассикшоирасиЖаҳонотинУвай-
сийхалқимизмаънавиятосмонинингёрқинюлдузлари-
дан биридир. Ўз даврининг буюк шоирасига нисбатан
ватандошлари, маҳалладошларининг эътибори, ҳур-
матишуми?Кўксимдагиюракозорланиб,санчибқўйди,
дилимоғриди.
Адабиёт,шеърият аҳли,шоира севган она халқи қа-

ергақараяпти?Наҳоткибуҳолатникўрмаяптиёкикўриб,
кўрмагангаолишяптими?Ахирбугунҳамшоиранингқан-
чадан-қанчаиздошлари,ижодкорларшузаминдаяшаб,
ижод қилишаяпти-ку! Гўзал қалбли шоиранинг сумбул
сочларию ой рухсоридан лойлар оқиб тушган. Ёки бу
шоиранингкўзёшларими?Орастасақланмаса,шоирага
эҳтиромкўрсатилмаса,зиёратчилар,сайёҳларташриф
буюрадиган бу масканни яратишдан мақсад не эди?
Юртдошларининг оташнафас шоирасига бўлган эъти-
борсизлигибуергаташрифбуюрган,шоиранингзиёра-
тигакелганҳарқандайодамнингкўнглиниранжитади.

Умрим бўйи Увайсийнинг қабрини зиёрат қилишни орзу қилган 
эканману унинг даргоҳига келгач, қушмисол енгил бўлиб, руҳланиш 
ўрнига юрагимга қадалган зилдек тошдан юришга мадорим қол-
май ортга қайтишим мумкинлиги ҳақида сира ўйламаган эканман. 
Ушбу манзилмаконни ораста қилиб қўйиш учун на катта маблағ, 
на катта куч даркор. Фақат бироз эътибор лозим, холос. Атрофни 
тозалаб, синган панжараларни тўғрилаб, бўяб, шоира ҳайкалини 
тозалаб қўйиш каби озгина ҳаракат кифояку. Шаҳар раҳбар-
лари, маҳалла фаоллари, шу ерда яшовчилар, ижод аҳли нега бу 
қадар бепарво? Бугун тагида курсиси, қўлида мансаби бўлган ман-
сабдорлар, ижодкорларга айтгулик бир сўзим бор: Буларнинг бари 
ўткинчи. Бир куни авлодларнинг сизнинг хотирангизга бўлган муно-
сабати бундан ҳам баттар бўлиши мумкин. Чунки азизлар сиймо-
сини хор қилганнинг ўзи ҳам хор бўлмай қолмас. Бугунги ҳар бир 
хаттиҳаракатингиз ёшларга ибратдир.

Инсоннинг кадри пул билан ўлчанадиган замонлар келган чоғи... 
Марғилонда бирбиридан ҳашаматли савдо дўконлари ва бошқа 
иншоотларнинг ёнида, шундоққина Увайсий маҳалласи биқинига 
жойлашган ғарибгина зиёратгоҳ юрагимнинг мунгли дардига ай-
ланди...

Увайсийни асло унутманг,
Аҳли дониш, аҳли Марғилон.
Шоираи давроним менинг...
Ижод аҳли қалқинг, уйғонинг,
Увайсийни унутдикми биз?..
Увайсийни унутмайлик ҳеч!..

АЙРАТ АЙРАТ вава  
АВАСАВАСХХ,,

Швейцариянинг таърифини эшитмаган, ўқимаган одам кам бўлса ке-
рак. Чиндан ҳам жуда гўзал, ўзига хос мамлакат. Биз сафарга борган 1995 
йилда ҳудуд жиҳатдан ҳам, аҳоли сонига нисбатан ҳам унча катта бўлма-
ган мамлакат пойтахти Берн шаҳрида 135 минг аҳоли яшайди. Швейцария 
– Европанинг энг гўзал, энг бой, энг сокин ва тинч давлатларидан бири. 
Жаҳоннинг энг ишончли банклари ҳам шу мамлакатда. Дунёнинг кўплаб 
давлатлари, пулдор одамлари бойликларини айнан Швейцария банкла-
рида сақлайди. Бундан ташқари, аксарият сиёсий музокаралар учун бета-
раф майдон танлаш лозим бўлганда Швейцария, аниқроғи, унинг Женева 
шаҳри танланади. Кўплаб халқаро ташкилотлар, жумладан, БМТнинг бир 
неча ташкилоти қароргоҳи Женевада жойлашган. Бу жиҳатдан ҳам Женева 
дунёга машҳур. Татьяна Лиазнованинг «Баҳорнинг ўн етти лаҳзаси» номли 
кўп қисмли телевизион фильмини ҳамма кўрган десак, ёлғон бўлмас. Ана 
шу фильмда ҳам энг нозик, сирли суҳбат ва учрашувлар Бернда кечади. 

Энг қизиғи шундаки, яқин-яқин-
гача Швейцария БМТга аъзо эмас 
эди. Ҳолбуки, юқорида ёзганимиз-
дек, бу халқаро ташкилотнинг бир 
неча ташкилоти, жумладан, иқти-
содий масалалар билан шуғулла-
нувчи ЮНКТАДнинг бош қароргоҳи 
шу шаҳарда. Биз Швейцарияга 1995 
йилда ана шу халқаро ташкилот би-
лан ҳамкорликда ташкил этилган 
Ўзбекистонда хусусийлаштириш 
масалаларига бағишланган халқаро 
конференция  да иштирок этиш учун 
борган эдик. 

Бу мамлакатда, хусусан, Же-
нева шаҳрида даставвал эътибо-
римни тортгани гуллар бўлди. Нақа-
дар ранг-баранг, қараб тўймайди 
киши, кўча бўйлари, кўп қаватли 
уйларнинг балконларида турфа-ту-
ман гуллар очилиб, пастга осилиб 
ётибди. Қараган кўзни қамаштир-
гудек. Гули йўқ дераза ёки балконни 
кўрмайсиз. Шаҳарнинг кичикроқ 
бир майдонида ерга улкан соат ўр-
натилган, унинг рақамлари гулдан 
қилинган. Ҳайратга тушмай ило-
жингиз йўқ! 

Дарвоқе, Швейцария соати ҳам дунё-
 га донг таратган. Энг қиммат, энг аниқ 
ишлайдиган соат сифатида тан олин-
ган. Машҳур «Тissot» соатлари ҳам шу 
мамлакатда ишлаб чиқарилади. 

Швейцариянинг яна бир дунёга 
машҳур маҳсулоти – шоколадлар. 
Дарҳақиқат, бу ерда тайёрланадиган 
шоколадлар шакл жиҳатидан ҳам, 
дизайн жиҳатидан ҳам ғоят ранг-ба-
ранг ва гўзал. Мазасига-ку гап йўқ. 
Швейцарияга борган ҳар бир сайёҳ 
ёки делегация аъзоси шоколад ол-
май кетмайди. 

Женева кўчаларида шовқин-су-
рон эшитмайсиз. Одамлар паст 
овозда гаплашади, баъзи мамлакат-
лардагидек бақир-чақир йўқ... Су-
пермаркетга кирасизми, қаҳвахона 
ёхуд бирон-бир идорага кирасизми, 
сокинлик ва осойишталикка дуч ке-
ласиз. Асабийлашган одамни қиди-
риб ҳам тополмайсиз назаримда. 
Тўғри-да, инсон учун керакли ҳамма 
нарса муҳайё бўлса, одамлар яхши 
маош олса, турмуш фаровон, атроф 
гулу гулзор, ҳаво мусаффо бўлса, 
нима учун асабийлашиш керак?! Би-
ровнинг биров билан иши йўқ, ўзига 
дахлдор бўлмаган иш билан қизиқ-
майди ҳам, аралашмайди ҳам. Мен 

шундай фикрга бордимки, бу мам-
лакатда ғийбат, фисқи-фасод дегани 
умуман бўлмаса керак. 

Швейцарияда ўрганса арзигулик 
яна бир тажриба бор экан. Айтай-
лик, сиз бирон нарса қуриш учун 
маълум сотих ер олмоқчисиз. Ав-
вало, ўша жойда нечта дарахт бўлса 
пулини тўлайсиз ва бошқа жойга 
ўшанча, худди шунақа дарахтлар 
кўчатини экиб берасиз ва вояга ет-
гунча қарайсиз. Шу боис бутун мам-
лакат бўйлаб дарахтларнинг уму-
мий сони камаймайди. 

Шуларни ёзяпману бу борада ўзи-
миздаги аҳволни ўйлаяпман. Ҳар 
йили миллионлаб кўчат экилди, 
деб ҳисобот берилади, нуфузли маж-
лисларда мутасаддиларнинг ахбо-
ротлари эшитилади. Аммо шу экил-
ган кўчатларнинг қанчаси кўкарди, 
қанчаси қуриб қолди. Бу масала гўё 
ҳеч кимни қизиқтирмайди. Хайри-
ятки, кейинги йилларда инсон ҳа-
ёти, саломатлиги учун муҳим бўл-
ган ушбу масалага жиддийроқ эъти-
бор қаратила бошланди. Бундай 
қилишни мавжуд вазият тақазо 
этди. Бинобарин, дарахтларни, ай-
ниқса, кўп йиллик дарахтларни ке-
сиш авж олди (мебель ишлаб чиқа-
риш ривожланиб боряпти-ку). Энг 
юқори даражадаги йиғилишларда 
жиддий гап лар бўлди, дарахтларни 
ноқонуний кесганларга катта-катта 
жарималар солиш йўлга қўйилди. 
Афсуски, кутилган натижа бўла-
вермади, дарахткушлик давом эта-
верди. Охири давлат раҳбари шах-
сан эътибор қаратди. 2021 йилда да-
рахт кесишга муддатсиз мораторий 
эълон қилинди. 

Хўш, шу билан ноқонуний дарахт 
кесиш тўхтадими? Афсус, минг аф-
сус, бу саволга ижобий жавоб бериб 
бўлмайди. Кунда-кунора матбуот-
 да, ижтимоий тармоқларда фалон 
жойда шунча дарахт рухсатсиз ке-
силди, деган хабарлар берилаётир. 

Энди буни қандай тушуниб, қан-
дай изоҳлаш мумкин?! Наҳотки, 
нафс балосига шу қадар муккасидан 
кетган бўлсак? Ахир муқаддас ки-
тобларда эртага қиёмат бўлишини 
билсанг ҳам кўчат эк, дейилган-ку. 
Юртимизда бу ўгитни билмайдиган 
одам кам бўлса керак. Билиш бошқа, 
амал қилиш бошқа экан-да. 

Женева трамвайларининг ҳар 

бир бекатида чипта оладиган мос-
лама бор. Сиз неча бекат юришин-
гизга қараб пул тўлайсиз. Бир бе-
кат юрсангиз ҳам, ўн бекат юрсан-
гиз ҳам бир хил нарх эмас. Чипта 
олдингми-йўқми, деб сўрайдиган 
одам йўқ. Чунки чипта олмасликни 
ҳеч ким хаёлига келтирмайди. 

Женева кўчаларида бир ҳолатни 
кузатдим. Пиёдалар ўтадиган йўлак 
бошига ихчам светофорча ўрнатил-
ган. Кўчанинг нариги тарафига ўт-
моқчи бўлган одам ўша светофор-
чанинг яшил чироғини ўзи ёқиб, 
кейин ўтади. Бир гал атайин разм 
солдим: бир аёл пиёдалар ўтади-
ган йўлакка келди, кўчанинг икки 
томонига қаради, чапда ҳам, ўнгда 
ҳам машина йўқ, кўча бўм-бўш. 
Аммо пиёдалар светофорчасининг 
қизил чироғи ёниб турибди. Аёл 
светофорчанинг яшил чироғини 
ёқиб, кейин кўчанинг нариги та-
рафига ўтди. Роса ҳавасим келди. 
Бизда ҳам шундай светофорлар ўр-
натилса қанийди, деб орзу қилдим. 
Чин дилдан йиғласа сўқир кўздан 
ҳам ёш чиқади деганларидай, бир 
неча йилдан кейин Тошкентнинг 
айрим кўчаларида шундай свето-
форчалар пайдо бўлди. Жуда қувон-
дим. Афсуски, қувончим узоққа чў-
зилмади. Ўша кўчадан бир ўтганда 
қарасам, бояги светофорча синиб 
ётипти. Ғоят ачиндим, хафа бўл-
дим... 

Ўтган асрнинг 80-йилларида 
пойтахтимиздаги кўп қаватли уй-
лар йўлакларига кодли қулф қўйи-
 ла бош ланди. Жуда хайрли иш эди. 
Сабаби – йўлак озода туради, ҳар 
хил қаланғи-қасанғи кимсалар, 
дайди итлар кирмайди. Биз туради-
ган уй йўлагига ҳам шундай қулф 
ўрнатилди. Уйимиз катта кўча-
нинг юзида бўлгани учун ҳар хил 
маст-аласлар кечаси кирар, баъ-
зан лифтда ухлаб қоларди. Гоҳида 
лифтга кириб бўлмасди. Кодли қулф 
қўйилганидан кейин жонимиз ки-
риб, шу ташвишлардан қутулдик. 

Ўша кезлари Бокудан Фозил, Қо-
зондан Тофиқ деган ўртоқларим 
Тошкентга келиб қолди. Уларни уйга 
таклиф қилдим. Ҳар иккаласи эши-
гимиздаги кодли қулфни кўриб, ҳа-
васи келди. Бокулик Фозил «Москва-
дагига ўхшайди-я», деди. «Москва-

дан нимамиз кам», дедим мен ҳазил 
аралаш. Лекин, минг афсуски, кўп-
чиликнинг ҳавасини келтирган ўша 
кодли қулф бир йилга бормай бу-
зилди. Чунки шу уйда яшовчилар 
эҳтиёт қилиб ишлатмади. Эшикни 
қарсиллатиб ёпади, гоҳида очиқ 
қолдиради. Хуллас, яна аввалги ҳо-
лига тушди. 

Нега бундаймиз? Ўзимиз учун 
яратилган шароит ва имкониятни 
ўзимиз йўққа чиқарамиз? Бундай 
бефаросатлик, айтиш мумкинки, 
ваҳшийликни кимдан ўргандик, қа-
чон ўргандик? Ахир бизнинг аждод-
ларимиз ўзгалар мулкига, айниқса, 
халқ мулкига эҳтиётлик билан қа-
раган, асраб-авайлаган-ку, ғорат қи-
лишдан қўрққан-ку. 

Азиз ўқувчиларнинг эсида бўлса 
керак, илгари Тошкент, Самарқанд 
ва бошқа йирик шаҳарларимиз кў-
чаларида телефон-автомат бўларди. 
Аммо ўша будкалардаги телефон гў-
шакларининг кўпи яхши ишламас, 
айримлари умуман ишламасди. 
Чунки уларнинг сими узиб ташлан-
ган, баъзиларида гўшак ҳам бўл-
масди. Ҳолбуки, у вақтларда ўша те-
лефон-автоматлар дастиёри бемин-
нат вазифасини ўтарди. 

Хизмат сафари билан Жанубий 
Кореяга борганимда Сеул кўчала-
рида шунақа телефон-автоматларни 
кўрдим. Атайлаб бир нечтасига кир-
дим. Ҳаммаси бинойидек ишлаб ту-
рибди. Боз устига, ҳар бир будкада 
шаҳар телефонлар рўйхати битил-
ган қалин китоб-маълумотнома ту-
рибди, ўзингизга керакли ташкилот 
ёки одамнинг телефон рақамини то-
пиб, бемалол қўнғироқ қилаверасиз. 
Нақадар ҳавас қилгулик иш... Бизда 
эса... Юқорида ёздим. Афсус, минг 
афсус... Яна биз фалон-писмадондек 
буюк даҳоларнинг авлодимиз, деб 
кўк рак керамиз. Мусулмонмиз, ай-
римларимиз намоз ўқиймиз, жума, 
ҳайит намозларини канда қилмай-
миз (корейслар эса мусулмон эмас). 
Хўш, ислом динининг қайси манба-
сида шундай ярамас ишларни қи-
лиш мумкин, деб ёзилган? Ҳеч қаерда 
йўқ. Аксинча, бу каби хунук ишларни 
бажариш гуноҳ, дейилган. Худодан 
қўрқмайдиган, бандадан уялмайди-
ган бўлиб боряпмизми?! Аллоҳ асра-
син, ҳеч кимни Ўзи адаштирмасин. 

Женева шаҳри кўчалариЖенева шаҳри кўчалари Тошкент шаҳри Навоий кўчасиТошкент шаҳри Навоий кўчаси

Маматқул ҲАЗРАТҚУЛОВ, 
Ўзбекистонда хизмат кўрсатган журналист

Бундай воқеаларни кўриб, одам ўйга толади. Биз нимага ривож-
ланмаймиз, нега яхши яшамаймиз, фалон давлат ундай бўп кетган, 
писмадон давлат бундай бўп кетди, деб нолийдиганлар бор. Хўш, ўша 
мамлакатларнинг одамлари учун шахсий мулк билан давлат мулки-
нинг фарқи борми, улар ўз мулкини асраб, жамоа мулкини ўғирлай-
дими, бузадими, синдирадими? Йўқ! Шахсий мулкини ҳам, жамоа 
мулкини ҳам бирдай эҳтиёт қилади, асраб-авайлайди. 

Давлат аҳоли учун қулайликлар яратиб бераверса, биз уни буз-
сак, синдирсак, дарахтларни кесаверсак, давлат – халқ маблағини 
ўмараверсак ривожланиш бўладими? Аслида мамлакатни ким 
ривож лантиради? Сизу биз, яъни, шу юрт халқи. Оддий ишчидан 
тортиб юқори лавозимда ўтирган раҳбарларгача юрт тақдири 
учун, миллат келажаги учун бирдай жон куйдирса, ҳаракат қилса-
гина натижа бўлади. Бир-икки раҳбарнинг куйиб-пишгани билан ни-
мага эришиш мумкин? Ҳеч нарсага! 

Шунинг учун ҳамжиҳат бўлайлик. Энг муҳими, ҳар биримиз, ав-
вало, ўзимизни ўзимиз назорат қилайлик, дунёда рўй бераётган 
воқеалардан хулоса чиқарайлик. Энг асосийси, катта-ю кичик, од-
дий фуқарою амалдор нафс балосига қул бўлиб қолишдан ўзимизни 
эҳтиёт қилайлик...

УВАЙСИЙНИ УВАЙСИЙНИ 
УНУТДИКМИ?..УНУТДИКМИ?..

Аччиқ, аммо очиқ гапларАччиқ, аммо очиқ гапларБугуннинг гапиБугуннинг гапи


